
Гуырдзыстоны закъон
Адæймаджы органты трансплантацийы тыххæй
(2025 азы 1-аг январы уавæрæй
Сæр I. Иумæйаг уагæвæрдтæ   
Статья 1. Закъоны регулирады предмет æмæ архайды сферæ  
1. Ацы закъон бæстон кæны хоскæныны нысанæй адæймаджы органты транспланта​циимæ баст фарстæты æмæ бæлвырд кæны трансплантацийæн нысангонд органты хæрз​хъæд​дзинад æмæ æдасдзинады стандартты æмæ этикон принципты.  
2. Ацы закъоны архайд хæлиу кæны хоскæныны нысанæй трансплантацийæн нысангонд органты донацийыл, тестирадыл, миниуæгыл, райсыныл, презервацийыл, байуарыныл (аллокацийыл), транспортирады æмæ трансплантацийыл.  
3. Ацы закъоны архайд нæ хæлиу кæны репродукцион органтыл, афтæ-ма эмбрионы æмæ гуырдзы органтыл дæр.

4. Ацы статьяйы 2-аг пункты нысангонд архайдтытæ/процедурæтæ æххæст цæуынц Гуырдзыстоны закъондæттынады домæнтæм гæсгæ, æрмæстдæр уæд, кæд уый растгонд у куыд медицинон, афтæ этикон цæстæнгасæй кæнæ/та хоскæныны æппæты эффектон метод у.

Статья 2. Органты трансплантацийы тыххæй Гуырдзыстоны закъондæттынад æмæ ацы закъоны Евроцæдисы барадон акттимæ æмбæлонад   
1. Органты трансплантацийы тыххæй Гуырдзыстоны закъондæттынад арæзт цæуы Гуырдзыстоны Конституцийæ, Гуырдзыстоны æхсæнадæмон бадзырдтæй, ацы закъон​æй æмæ Гуырдзыстоны æндæр закъондæттæн æмæ закъоныдæлбар нормативон акттæй.

2. Ацы закъон бындуриуæг кæны Евроцæдисы закъондæттынадыл, сæрмагондæй та, Европарламенты æмæ Советы æмæ Еврокъамисы æмбæлон барадон акттыл, уыдон домæнты Гуырдзыстоны закъондæттынады равдысты нысанæй.

Статья 3. Терминты æмбарынад  
Ацы закъоны нысæнттæн спайдагонд терминтæн ис ахæм нысаниуæг:

а) донор – гоймаг, кæцыйы иу кæнæ цалдæр органы донацидæр æххæст цæуы йæ удæ​гасæй кæнæ йæ амæлæты фæстæ;   
б) амæлæг донор – амæлæг гоймаг, кæцыйы иу кæнæ цалдæр органы донацидæр æх​хæст​гонд æрцыд трансплантацийæн, ацы закъоны домæнтæм гæсгæ;  
в) удæгас донор – удæгас адæймаг, кæцыйæн йæ орган кæнæ органы хайы донацидæр æххæстгонд цæуы трансплантацийæн, ацы закъоны домæнтæм гæсгæ, афтæ, цæмæй до​наци уый цæрæнбонæн æмбæлон уыдзæн æмæ уый организмы йæ бон суыдзæн ацы органы кæнæ органы хайы функцийы адекватонæй æмæ æдасæй компенсаци кæны​ны; 
г) донаци – органы раттын трансплантацийы нысанæй;

д) доноры миниуджытæ – органы донацийæн доноры æмбæлонады аргъкæнынæн хъæу​гæ, доноры миниуæгты тыххæй информацийы æмбырд кæнын рискты æмбæлон аргълæвæрды, реципиентæн æнхъæлмæкæсинаг рискы минимуммæ фæкъаддæр кæ​ны​ны æмæ органы оптималонæй байуарыны (аллокацийы) нысанæй;   
е) орган - адæймаджы буары дифференциргонд хай, кæцы конд у æндæр æмæ æндæр уæф​тæгæй æмæ хъахъхъæны йæхи структурæйы, васкуляризацийы æмæ хъæппæрисы сæххæст кæна физиологион функцитæ нысаниуæгон автономийæ. Органыл нымад цæуы афтæ-ма органы хай, кæд æмæ йæ функцийæ пайда кæнын хъæуы адæймаджы буары æнæхъæн органы нысанæн, йæхи структурæ æмæ васкуларизацийы хъахъ​хъæдæй;

ж) органы миниуджыты равдыст – органы миниуæгты тыххæй æмбæлон информа​цийы æмбырд кæнын, кæцы хъæуы органы æмбæлондзинад сбæрæг кæнынæн, цæ​мæй раст аргъгонд æрцæуа рисктæ, реципиентæн æнхъæлмæкæсинаг риск фæкъад​дæры æмæ органы оптималонæй байуæрсты (аллокацийы) нысанæй;

з) райсын – процесс, кæцыйы фæрцы дæр лæвæрд (донацион) орган æрцæуы æнæ​мæнг​хъæуæг трансплантацийæн æмæ кæцы дарддæр кæны, цалынмæ орган донорæй хирургион æгъдауæй ист нæ æрцæуа æмæ йæ трансплантацимæ бацæттæ кæнынмæ;

и) компетентон орган – æмбæлон паддзахадон орган, кæцыйæн ис бар национ æмвæ​за​дыл, бæстæйы масштабæй сæххæст кæна координацигонд, иудадзыг æмæ лоджис​тикон уаглæвæрд адæймаджы органты, уæфтæгты æмæ чырæгты донацийы, райсыны, байуарыны (аллокацийы), транспортирады, трансплантацийы, пайда кæныны æмæ организацигонд цæстдарды (хъусдарды) нысанæй æмæ дзуапдæттæг у ацы закъоны æмæ æмбæлон закъоныдæлбар нормативон актты домæнты æххæст кæнынæн;

к) трансплантацийы центр – медицинон уагдон, кæцыйæн лæвæрд æрцыд æмбæлон лицензи амæлæг доноры кæнæ/та удæгас доноры органты трансплантацийы тыххæй ацы закъоны æмæ æмбæлон закъоныдæлбар нормативон акттæм гæсгæ;

къ) донор клиникæ – медицинон уагдон, кæцыйæн лæвæрд цæуы бар ацы закъон æмæ æмбæлон закъоныдæлбар нормативон акттæм гæсгæ амæлæг донортæй кæнæ/та удæгас донортæй органты райсын;

л) трансплантацийы хызæг – æмбæлон бары уæвæг трансплантацийы центрты, донор клиникæты æмæ уыдонимæ баст лабораториты хызæг;

м) органты байуæрсты (аллокацийы) (дарддæр байуарын) – амæлæг гоймаджы рдыгæй лæвæрд (донацион) органты нысанон байуарын бæстæйы масштабæй, орган​ты байуарыны фæткты æмæ æмбæлон критеритæм гæсгæ;

н) органты байуарыны электрон системæ – электрон программæ, кæцы ифтонг кæны органты байуарыны фæткты æмæ æмбæлон медицинон критеритæм гæсгæ амæлæг доноры органæн æппæты бæзгæдæр реципиенты сæвзарын;

о) органты байуарыны фæтктæ – фæтктæ, кæцытæ фадат дæттынц, байуарын нымад медицинон критеритæм гæсгæ рæстаг æмæ оптималонæй æххæстгонд æмæ æвзæрст æрцæуа æмбæлон реципиент уæвæг доноры органæн æнхъæлмæкæсджыты национ номхыгъды регистрацигонд гоймæгтæй;

п) презерваци – химион буаргъæдтæй пайда кæнын, æрдзон уавæрты ивддзинæдтæ, кæнæ æндæр мадзæлттæй пайда кæнын, цæмæй органы биологион кæнæ физикон уавæр ма фæфыддæр уа кæнæ фæсындæгдæр уа йæ райсыны рæстæгæй йæ трансплантацимæ;

пъ) бардзырд дæттын - органы бындондæр нывæрын, кæд уый трансплантацийæн пайдагонд  нæ цæуы;

р) реципиент – органы райсæг гоймаг;

с) серьезон фæрссаг цау – кæцыфæнды æнæбæллиццаг æмæ æнæнхъæлæджы цау, кæцы баст у органты донацийæ трансплантацийы онг процессы кæцыфæнды этапи​мæ æмæ кæцыйы фæстиуæгæн гæнæн ис æмæ ахæлиу уа хæцгæ низ, цардæн тæссаг уавæр, инвалиддзинад, рынчындонмæ бахауын, низ, рынчындоны кæнæ низы рæстæджы дæргъвæтиндзинад, кæнæ мæлæт реципиентæн (пацинетæн);

т) серьезон фæрссаг реакци – удæгас доноры кæнæ реципиенты (пациенты) рабæрæг, æнæнхъæлæджы реакци, кæцы баст у органы донацийæ уый трансплантацимæ процессы кæцыфæнды этапимæ æмæ кæцы гæнæн ис расайа удæгас донорæн кæнæ реципиентæн (пацинетæн) хæцгæ низфæзынд, цардæн тæссаг уавæр, инвалиддзинад, рынчындонмæ бахауын, рынчындзинад, госпитплизацийы кæнæ низы дæргъвæтиндзинад кæнæ мæлæт; 
тъ) стандартон операцион процедурæтæ (дарддæр – операцион протокол) - фыст амынддзинæдтæ, кæцытæ æвдисынц бæлвырд процессы этаптæ, уыимæ спайда кæнинаг æрмæг æмæ методтæ æмæ æнхъæлмæкæсинаг кæронбæттæн фæстиуæг;

у) трансплантаци − процесс, кæцыйы нысан у райсæг организмы бæрæг функцитæ сног кæнын, донорон орган райсæг организммæ раивыны фæрцы. Трансплантацимæ хауы æппæт процесс адæймаджы буарæй органы раласгæйæ йæ трансплантацимæ (имплантацимæ) æндæр адæймагмæ, уыимæ æппæт процедурæтæ, кæцытæ баст сты цæттæгæнæн æмæ хъахъхъæнынимæ;

ф) донор-координатор – гоймаг, кæцы кусы донор клиникæйы æмæ кæцыйæн ис уæлдæр медицинон ахуырад æмæ ма каст фæци уæлæмхас ахуыртæ амæлæг гоймæгты органты донацийы фарстаты фæдыл, æмгуыст кæны компетентон органимæ бадзыр​ды бындурыл æмæ кæцыйы хæс у донацийы процессы координаци кæнын уæвæг уагæвæрдтæм гæсгæ сæры магъзы мæлæты дызæрдыгæй доноры органы трансплан​тацийы онг;

х) донор къорд – æмбæлон цæттæгонд медицинон къорд, кæцы æххæст кæны амæлæг доноры иу кæнæ цалдæр органы райсыны трансплантацийæн;

хъ) цæстдарддзинад – органы бынаты сбæлвырд кæныны æмæ идентифицирады  амалдзинад органы донацийæ трансплантацимæ кæнæ бардзард раттынмæ процессы кæцыфæнды этапыл, се ‘хсæн:

хъ.а) доноры æмæ донор клиникæйы идентифицирады  фадат;

хъ.б) трансплантацийы центры (центрты) реципиегты (реципиентты) идентифи​цир​ады  фадат;

хъ.в) æнæперсоналон информаци ссарын æмæ идентифицирады фадат продукттæ æмæ æрмæгæй, кæцытæ æмбæлынц ацы органимæ;

ц) æнхъæлмæкæсджыты национ номхыгъд – Гуырдзыстоны æмбæстæгты, Гуырдзы​сто​ны статусы уæвæг æмбæстонады нæуæвæг гоймæгты, Гуырдзыстоны балæууæн​доны агурæг гоймæгты æмæ лигъдоны кæнæ гуманитарон статусы уæвæг гоймæгты тыххæй бæрæггæнæнты базæ, кæцытæ æнхъæлмæ кæсынц органы трансплантацимæ;

цъ) органы ивæн донацийы программæ – национ/æхсæнадæмон æмвæзадыл коорди​на​ци​гонд, трансплантацийæн лæвæрд (донацион) органы ивæны программæ, кæцы нысан кæны органы ивд реципиентты æмæ донорты хсæн, кæд реципиентæн йæ бон нæу йæ донортæй органы райсын æнæмбæлонады тыххæй (иммунологион аххосæг​тæм гæсгæ);

ч) удæгас донацийы къамис – трансплантацийы центрæй хæдбар, министры бардзыр​д​мæ гæсгæ арæзт экспертон, уынаффæгæнæн орган, кæцы йæхи ​​барлæвæрдты фæл​гæт​ты ифтонг кæны доноры мотивацийы, психосоциалон статусы æмæ реципиен​тимæ æмахастыты развæлгъау тæрхоны аргълæвæрд;

чъ) удæгас донацийы специалист - удæгас донацийы къамисы уæнг, специалонæй бацæттæгонд дохтыр, кæцы консультацитæ уадзы фидæны удæгас донорæн æмæ йын дæтты хæдбар консультацитæ органы донациимæ баст æнхъæлмæкæсинаг рискты тыххæй;

ш) трансплантацийы совет – министры бардзырдæй арæзт экспертон, уынаффæгæнæн орган, кæцы ифтонг кæны трансплантацимæ баст уагæвæрдтæ, органты дих кæныны фæтк, профессионалон стандарттæ, операцион протоколтæ, рухсадон æмæ ахуырадон программæтæ, хæрзхъæддзинады системæ æмæ æмбæлон реестрты бакуысты æмæ сфидар кæныны къухарæзты;

э) донорты национ реестр – Гуырдзыстоны æмбæстæгты, Гуырдзыстоны статусы уæвæг æмбæстонады нæуæвæг гоймæгты, Гуырдзыстоны балæууæндоны агурæг гой​мæгты æмæ лигъдоны кæнæ гуманитарон статусы уæвæг гоймæгты тыххæй бæрæг​гæнæнты базæ, кæцытæ разы сты, амæлæты фæстæ альтруизмы нысанæй, æгæронæй суæвын органы, уæфтæджы кæнæ/та чырæгы донортæ;

ю) удæгас донорты реестр − удæгас донорты тыххæй бæрæггæнæнты базæ, цæмæй сæм æгас цæрæнбоны дæргъы хъус дарой;

я) реципиентты реестр – реципиентты тыххæй бæрæггæнæнты базæ, цæмæй æгас цæрæнбоны дæргъы хъус дарой органты трансплантацийы фæстиуæгмæ;

я1) трансплантацийы паддзахадон информацион системæ (дарддæр – трансплан​таци​йы информацион центр) – интегрирон цифрон информацион системæ, кæцы сæрмаг​он​дæй арæзт у ацы закъоны лæггæдты æмæ æндæр æмбæлон архайдтытæн æххуыс кæнынæн, сæрмагондæй, æнхъæлмæкæсджыты национ номхыгъды, электрон органты дихгæнæн системæйы, цæстдарæн системæйы, афтæ ма реестрты æмæ бæрæггæнæнты базæтæ, органты дих кæнын, цæрæнбоны æмæ трансплантацийы мониторинг/реци​пиентты æмæ удæгас донорты цæстдард;

я2) трансплантацийы паддзахадон программæ – ацы закъонæй æркастгонд медицинон лæггæдты бакæнынæн æмæ æндæр æмбæлон архайдтытæ æххæст кæныны тыххæй Гуырдзыстоны хицауады рдыгæй снысангонд бюджетон ассигнетæ;  
я3) амæлæты факты сфидар кæныны протокол – медицинон процедурæтæ, уавæртæ æмæ критеритæ, кæцытæй спайда кæнын хъæуы адæймаджы мæлæт сбæрæг кæнынæн тугдадзинты æрлæууыны кæнæ неврологион критериты бындурыл;

я4) органы потенциалон донор - пациент, кæцы ифтонг кæны æввахсгонд, ивгæ мæлæты (сæры магъзы мæлæты) критериты æмæ йын нæй ницыхуыз ныхмæвæрд, кæцы гæнæн ис æмæ бахъыгдара органы донацийы;

я5) органы потенциалон доноры разамынд – органы потенциалон доноры интенссивон терапийы разамынд ахæм хоскæныны фæрцы, кæцыйы нысан у органы функцийы оптимизаци æмæ уый донацийы фæстиуджыты фæхуыздæр кæнын;

я6) цæрæнбоны кæрон æххуыс − физикон, эмоционалон, социалон æмæ монон æххуыс мæлæтдзаг рынчынæн æмæ йæ бинонтæн;

я7) министрад − Гуырдзыстоны оккупацигонд территоритæй лигъдæтты, фæллойы, æнæниздзинады æмæ социалон хъахъхъæды министрад;

я8) министр − Гуырдзыстоны оккупацигонд территоритæй лигъдæтты, фæллойы, æнæниздзинады æмæ социалон хъахъхъæды министр.

Сæр II. Сæйраг принциптæ 
Статья 4. Адæймаджы барты æмæ доноры æмæ реципиенты кады хъахъхъæнын  
Органты донаци æмæ трансплантаци хъуамæ уа бындурæвæрд адæймаджы цард æмæ æнæниздзинад бахъахъхъæныны приоритетыл æмæ хъуамæ æххæст цæуа æнæ диск​ри​минацийæ, афтæ, цæмæй гарантийæ уа потенциалон органты донор, донор æмæ реципиенты кад, рæстад æмæ æндæр бындурон бартæ.

Статья 5. Органы донацийы барвæндондзинад æмæ æгæрондзинад  
1. Органы донаци хъуамæ уа барвæндон æмæ æгæрон.

2. Гоймагæн бар ис, рагацау, йæ цæрæнбоны рæстæджы, донорты национ реестры регис​трацийы фæрцы равдиса йæ барвæндон разыдзинад амæлæты фæстæ трансплан​тацийæн йæ органы (органты) æгæрон (альтруистон) донацийыл.
3. Органы (органты) донацийыл разыдзинады расидыны бар ис æрмæстдæр æххæсткар, хъомысджын гоймагæн, кæцыйæн сфидаргонд нæй æххуыс. 

4. Гоймагæн бар ис, кæцыфæнды рæстæджы дæр, донорты национ реестрæй рацыдæй нæйы зæгъа йæ мæлæты фæстæ трансплантацийæн йæ органы (органты) донацийыл расид​гæ разыдзинадыл.  
5. Донорты национ реестры бæрæггæнæнтæ æнцонвадат сты уыцы персоналæн, кæцы​тæн бар ис, сбæлвырд кæной, амæлæг гоймаджы рдыгæй йæ цæрæнбоны рæстæджы расидгæ разыдзинад йæ органы (органты) донацийыл.
6. Донорты национ реестры саразыны æмæ кондады (се ‘хсæн, гоймаджы донорты национ реестры регистрацийы кæнæ донорты национ реестрæй рацæуын/сисын кæны​ны) фæтк, афтæ-ма органы, уæфтæг кæнæ/та чырæгы донацийыл разыдзинады расидыны æмæ органы уæфтæг кæнæ/та чырæгы донацийыл расидгæ разыдзинадыл нæйы зæгъы​ны формæтæ æмæ мидис бæрæггонд цæуы министры бардзырдæй.  
Статья 6. Информацийы æнцонвадат æнæниздзинад хъахъхъæныны персонал æмæ æхсæнадæн  
1. Министрад, медицинон уагдæттæ æмæ æнæниздзинад хъахъхъæныны персонал хъуамæ ифтонг кæной æппæт æмбæлон мадзæлтты реализаци, цæмæй æххуыс кæной барвæндон æмæ æгæрон (альтруистон) органты донацийы æмæ уыдон донаци æмæ трансплантацийы бæрзонддæр этикон стандарттæ сфидар кæнынæн.

2. Министрад хъуамæ сифтонг кæна æмбæлон мадзæлтты реализаци, цæмæй æнæниз​зинад хъахъхъæныны персонал æмæ æхсæнад ифтонггонд æрцæуой æмбæлон информацийæ, афтæ-ма гоймаджы мæлæты фæстæ органты æгæрон (альтруистон) донацийы нысаниуæг æмæ реципиентæн ахæм донацийы пайдакæныны тыххæй æмба​ры​нады фæбæрзонддæр кæнынæн.

3. Ацы статьяйы фыццаг æмæ 2-аг пунктты нысангонд информацион æмæ ахуырадон мадзæлттæ хауынц æмбæлон медицинон, юридикон, социалон-культурон, динон, этикон æмæ æндæр фарстатæм, сæрмагондæй – ахæм фарстатæм, цахæм у гоймаджы амæлæты факт сбæлвырд кæнын, органты донацийыл разыдзинады расидæн æмæ амæлæг гойма​джы органты донациимæ баст домæнтæ, афтæ-ма доноры æмæ реципиенты бартæ æмæ уыдон хъахъхъæнынад.

4. Ацы статьяйы фыццаг æмæ 2-аг пунктты нысангонд мадзæлттæн æмбæлон програм​мæ хъуамæ бацæттæгонд æмæ райст æрцæуа æмæ хъуамæ æххæстгонд æрцæуа минист​рады, æмбæлон фадыгон профессионалон организациты æмæ Гуырдзыстоны ахуырады æмæ зонады министрады æмгуыстадæй.  

5. Ацы статьяйы 4-æм пункты нысангонд программæ финансгонд цæуы Гуырдзыстоны паддзахадон бюджетæй.

Статья 7. Рекламæйы тобæ  
1. Тобæгонд у органы хъæуындзинады æмæ æнцонвадаты рекламæ, органты донацийы, афтæ-ма органы трансплантацийы æххæстгæнæг медицинон уагдæтты æмæ æнæниз​дзи​над хъахъхъæныны персоналы рекламæ дæр, ацы закъоны 6-æм статьяйы фыццаг æмæ 2-аг пунктты нысангонд æмбæлон мадзæлтты йеддæмæ, кæцытæ гæнæн ис æххæстгонд цæуой социалон рекламæйы фæрцы дæр.

2. Рекламæимæ баст æндæр домæнтæ бæрæггонд цæуынц «Рекламæйы тыххæй» Гуырдзыстоны закъонæй.

Статья 8. Финансон æфтиаг райсыны, æнхъарыны/дæттыны тобæ  
1. Тобæгонд у органы донацийы бæсты æхцайы компенсаци кæнæ цахæмфæнды æндæр æфтиаг райсын, банхъарын/раттын. Афтæ-ма тобæгонд у органтæй базар кæнын дæр. 

2. Æнæниздзинад хъахъхъæныны персоналæн тобæгонд цæуы органы райсыны æмæ трансплантацийы хайад исын, кæд уымæн зындгонд у кæнæ йын ис æмбæлон дызæр​дыгдзинад, цæмæй уыдон æххæстгонд цæуынц ацы статьяйы фыццаг пункты нысангонд фидыды бындурыл.

3. Органы райсыны кæнæ трансплантацийы æнæэтикон, ацы закъоны домæнты ныхмæ​лæу​уæг практикæйыл дызæрдыгдзинады фæзынды цауы æнæниздзинад хъахъхъæныны персонал хæсджын у æвæстиатæй бадæтта æмбæлон информаци компе​тентон органæн. 
4. Ацы статьяйы фыццаг пункты архайд нæ хæлиу кæны уыцы фиддонтыл, кæцытæ не сты финансон æфтиаг кæнæ уый эквивалентон уæлбардзинад, сæрмагондæй:

а) удæгас доноры компенсаци йæ æфтиæгты кæнæ/та æндæр æмбæлон хæрдзты тых​хæй, кæцытæ хардз æрцыдысты органы сисыны кæнæ æнгæс медицинон иртасæнты ауадзыны фæстиуæгæн;

б) æмбæлон фиддонты фидын легитимон медицинон кæнæ æнгæс техникон лæггæд​тæн, кæцытæ лæвæрд цæуынц органы райсыны кæнæ/та трансплантацийы нысанæн;

в) компенсаци удæгас адæймагæй орган сисынæй расайгæ æнæнхъæлæджы зианы цауы.
5. Трансплантацийы центр дзуапдæттæг у доноры æппæт медицинон хæрдзтæн, кæцытæ фæзыны донацийы тыххæй кæнæ уыимæ бастæй. Удæгас донорæй кæнæ амæлæг доноры бинонтæй нæй гæнæн æмæ райсой фиддонтæ медицинон процедурæты тыххæй, кæцытæ æххæстгонд цæуынц органты донацийы/райсыны нысанæй.

6. Трансплантацийы хоскæнынад бындуриуæг кæны органты барвæндон æмæ æгæрон донацийыл, доноры альтруизмы æмæ реципиенты тыххæй доноры солидарады органы трансплантацийы бахъуыды цауы. Паддзахад æххуыс кæны органты райсынæн æнæком​мер​цион бындурыл æмæ трансплантацион хоскæныны æнæпайдадзинадæн. Уый тыххæй министрад æххæст кæны ацы закъоны 40-æм статьяйы 2-аг пункты нысангонд мадзæлттæ.

Статья 9. Компенсаци æнæнхъæлæджы зианы тыххæй  
1. Министрад хъуамæ сараза æмæ æххæст кæна адæймаджы бартæ æмæ бындурон сæрибардзинæдты хъахъхъæныны тыххæй Европæйы конвенцимæ гæсгæ, органты трансплантацийы аххосæй зианæн æмбæлон компенсацийы механизм, кæд æмæ бæлвы​рдгонд у, ацы закъоны 8-æм статьяйы 4-æм пункты «в» дæлпунктæй æнæнхъæлæджы зиан кæй ис, уый.

2. Æрцæугæ зианы хæрзхъæд бæрæггонд цæуы алы конкретон цауы дæр, министрады рдыгæй сфидаргонд компенсацийы механизммæ гæсгæ.

Статья 10. Хъахъхъæнынад æмæ æдасдзинад  
1. Органы райсын æмæ трансплантаци хъуамæ æххæстгонд цæуа æрмæстдæр ацы закъоны фыццаг статьяйы 4-æм пункты æвдыст домæнтæ æххæст кæнгæйæ.

2. Органы райсын, дих кæнын æмæ трансплантаци хъуамæ æххæстгонд цæуа  æмбæлон профессионалон æгъдæуттæ æмæ бæрзонддæр профессионалон æмæ этикон стандарт​тæм гæсгæ, афтæ, цæмæй донор æмæ реципиентæн рисктæ уа минималон, афтæ-ма органы функционирады æрурæды риск дæр.

Статья 11. Органты трансплантацийæ хоскæныны æмхуызон æнцонвадат  
1. Ацы Закъоны 3-аг статьяйы «ч» дæлпунктæй æркастгонд гоймæгтæн, кæцытæ ифтонг кæнынц органы трансплантацийы медицинон критеритæ, дискриминацийы æдде уыдон​æн лæвæрд цæуы æмхуызон бар, амæлæг гоймаджы рдыгæй лæвæрд органы трансп​лантацийы нысанæй æнæаргъфидгæйæ регистраци скæной æнхъæлмæкæсджыты национ номхыгъды æмæ сын ацы орган æмхуызонæй уа æкъухыфтгæ уыцы принципы хъахъ​хъæдæй, цæмæй ацы номхыгъды банысангонд гоймæгтæн сæ бынæтты баивын æнæруадзгæ у.  
2. Æнхъæлмæкæсджыты национ номхыгъды кондады (се ‘хсæн, гоймаджы æнхъæлмæ​кæсджыты национ номхыгъды регистрацийы) фæтк бæрæггонд цæуы министры бардзырдæй.

Статья 12. Органты рæстаг дих/органты æхсæнадæмон ивд  
1. Амæлæг донорæй райсгæ органты дистрибуци хъуамæ æххæстгонд цæуа æрмæстдæр æнхъæлмæкæсджыты национ номхыгъды регистрацигонд адæймæгтæн (пациенттæн) органты дистрибуцийы фæткмæ гæсгæ, кæцытæ сты æргом, объективон, æмбæлонæй бæлвырдгонд æмæ æмбæлон медицинон критеритыл бындурæвæрд.

2. Ацы статьяйы фыццаг пункты нысангонд органты парахат кæныны уагæвæрдтæ бæрæггонд цæуынц алы органы хуызæн дæр, парахат кæныны стандарттæм æмæ æмбæлон медицинон критеритæм гæсгæ, кæцытæ ист æрцыдысты националон/​æхсæнадæмон æмвæзадыл.

3. Амæлæг гоймагæй райсгæ органтæй иу дæр ма хъуамæ дихгонд цæуа (дæвæрд цæуа) трансплантацийæн фæсарæнтæм, кæд æмæ Гуырдзыстоны компетентон органты æмæ æмбæлон фæсарæйнаг бæстæйы хсæн официалон, дывæрсыг бадзырд нæй.

4. Ацы статьяйы фыццаг пункты нысангонд органты дих кæныны уагæвæрд бæрæггонд цæуы министры бардзырдмæ гæсгæ, трансплантацион советы рекомендацитæм гæсгæ.

5. Органты дих кæныны фæтк хъуамæ æрцæуа раноггонд, куыд æмбæлы, афтæ, цæмæй клиникон фæстиуæг, рæстад, хæрзхъæддзинад, æдасдзинад кæнæ эффективондзинад фæхуыздæр уой.

6. Æмбæлон уагдæттæ æмæ æнæниздзинад хъахъхъæныны аерсонал хъуамæ бацархайой, цæмæй алы амæлæг гоймагæн дæр уа органты лæвæрды процесс оптимизацигонд, æххуыс кæной ацы органæй клиникон пайда кæнынæн æмæ фæкъаддæр кæной лæвæрд (донацион) органы функционирады рискы.

7. Органты æхсæнадæмон ивд (се ‘хсæн, импорт кæнæ/та экспорт органты æхсæнадæмон ивды фæлгæтты) хъуамæ æххæст цæуа Гуырдзыстоны æхсæнадæмон бадзырды бынду​рыл, ацы закъон æмæ æмбæлон звкъоныдæлбар нормативон акттæм гæсгæ. Æхсæн​адæмон органты ивды нысанæй æмгуыстады цауы, кæрæдзийы интерестæ æмæ фарсаты хсæн органты ивды балансирдзинады принцип хъуамæ ифтонг æмæ растгонд æрцæуой. Æхсæнадæмон органты ивындзинад хъуамæ уа æххæстгонд информацион процеду​рæтæм гæсгæ, кæцытæ æнæмæнгхъæугæ сты æхсæнадæмон органты ивынæн, кæцытæ фидаргонд цæуынц министры бардзырдæй. Ацы информацион процедурæтæм хауынц информацийы æрвитæггаг доноры характеристикæ æмæ органты характеристикæйы тыххæй æмæ информаци, кæцы æнæмæнгхъæугæ у органты фæдæвзарæнæн, афтæ ма серьезон фæрссаг цаутæ æмæ серьезон фæрссаг реакциты тыххæй хъусын кæнын æмæ æндæр процедурæтæ, кæцытæ æнæмæнгхъæуæг сты органты æхсæнадæмон ивæнæн.

Статья 13. Реципиенты информиргонд разыдзинад  
1. Орган райсæгæн ис гæнæн æрмæстдæр йæ барвæндон, бæлвырд, ахъуыдыгонд, фыст информиргонд разыдзинады бындурыл. Райсæгæн ис бар кæцыфæнды рæстæджы дæр нæйы зæгъа йæ разыдзинадыл.   
2. Реципиентæн рагацау хъуамæ лæвæрд æрцæуа информаци органты трансплантацийы тыххæй, йæ нысан, цыд, æнтыстдзинады æнхъæлц, æнхъæлмæкæсинаг рисктæ æмæ фæстиуджытæ, афтæ-ма йæ бартæ æмæ хæстæ æмæ хоскæныны альтернативон методты тыххæй дæр.

3. Реципиентæй ацы статьяйы фыццаг пункты нысангонд информиргонд разыдзинады райсыны фæтк æмæ банысангонд информиргонд разыдзинады формæ æмæ мидис бæрæггонд цæуынц министры бардзырдæй.

Статья 14. Доноры æмæ реципиенты персоналон бæрæггæнæнты конфиденциалонад  
1. Донор æмæ реципиенты персоналон бæрæггæнæнтæ хауынц персоналон бæрæг​гæнæнты сæрмагонд категоримæ æмæ сты конфиденциалон. Ацы бæрæггæнæнтæ хъуамæ æххæст æрцæуой ацы закъоны нысанæн, профессионалон сусæгдзинадимæ баст уагæвæрдтæм гæсгæ, ацы закъон æмæ Гуырдзыстоны персоналон бæрæггæнæнты хъахъхъæды закъонмæ гæсгæ. Уæлдæр банысангонд бæрæггæнæнты бакуысты бындур​тæ ацы закъонæй æмæ Гуырдзыстоны персоналон бæрæггæнæнты хъахъхъæды закъон​æй сты бæрæггонд.

2. Ацы статьяйы фыццаг пункты нысангонд персоналон бæрæггæнæнты æнæбаррайстæй ивын, ахахх кæнын кæнæ æндæр формæйæ раргом кæнын тобæгонд у.

3. Донорты национ реестры, удæгас донорты реестры, реципиентты реестры, æнхъæл​мæкæсджыты национ номхыгъды æмæ трансплантацийы информацион центры æххæст кæнгæйæ æмæ разамындæй æмбæлон персоналон бæрæггæнæнтæ бакуыстгонд цæуынц æмæ сæ бакусыны бар кæмæн ис, уыцы гоймаджы барлæвæрд бæрæггонд цæуы ацы закъоны «Персоналон бæрæггæнæнты хъахъхъæныны тыххæй» Гуырдзыстоны закъоны æмæ æмбæлон закъоныдæлбар акттæм гæсгæ.    
4. Трансплантацийы информацион центры æххуысæй ифтонг цæуы æнхъæлмæкæс​джыты национ номхыгъды регистрацигонд алы гоймагæн (пациентæн), удæгас донорæн, амæлæг донорæн æмæ реципиентæн уникалон идентификацион кодты снысан кæнын.  
5. Амæлæг доноры персоналон бæрæггæнæнтæ ма хъуамæ лæвæрд цæуой реципиентæн, фæлæ реципиенты персоналон бæрæггæнæнтæ та ма хъуамæ лæвæрд цæуой амæлæг доноры бинонтæн.

6. Тобæгонд у доноры кæнæ реципиенты персоналон бæрæггæнæнтæ зонадон, ахуырад​он æмæ статистикон нысанæн, афтæ ма дзыллон информацион фæрæзты фæрцы раргом кæнын дæр æмæ спайда кæнын афтæ, цæмæй гæнæн уа уый мыггаг æмæ ном сбæрæг кæнын.  
7. Доноры æнæниздзинады уавæры тыххæй информаци хъуамæ уа реципиенты  хос​гæнæг дохтырæн, кæд уый бæлвырдгонд у медицинон хъæугæдзинадæй.
Сæр  III. Удæгас доноры органы донаци   
Статья 15. Удæгас доноры органы райсыны бындур æмæ уавæртæ  
1. Удæгас доноры орган райсæн ис æрмæстдæр реципиенты хоскæныны нысанæй, кæд æмæ амæлæг гоймагæй æмбæлон орган æнцонвадат нæу æмæ æндæр альтернативон хос​кæныны мадзал нæй æнгæс эффектимæ.

2. Удæгас донорæй органы райсæн гæнæн ис æрмæстдæр уыцы цауы, кæд æмæ хъахъ​хъæдгонд цæуы ахæм уавæр:  
а) донор у æххæсткар, хъомысджын (кæцыйæн нæй фидаргонд æххуыс) Гуырдзыс​тоны æмбæстаг, Гуырдзыстоны статусы уæвæг æмбæстонады нæуæвæг гоймаг, Гуырдзыстоны ба​лæууæндон агурæг гоймаг, кæцыйæн ис лигъдон кæнæ гуманитарон статус, кæнæ Гуырдзыстоны æмбæстаг реципиенты фæсарæйнаг бæстæйы æмбæстаг генетикон хæстæг;  
б) донор у ахæм адæймаг, кæцыйæн ис бинонты бастдзинад кæнæ æнгом сæрмагонд ахастытæ (эмоцион бастдзинад) реципиентимæ;

в) æххæст информаци райсыны фæстæ органты донацийы рискты тыххæй, донорæн расидгæ ис  фыст информиргонд разыдзинад йæхи сæрибар фæндонмæ гæсгæ;

г) уагъд æрцыд доноры медицинон æмæ психологон басгæрст æмæ цæрæнбоны æмæ æнæниздзинадæн æнхъæлмæкæсинаг рискты аргълæвæрд æмæ бæлвырд у, цæмæй донацион орган райсын уый психикон æмæ физикон æнæниздзинадæн серьезон тæссагдзинад нæ сараздзæн;

 д) ис разыдзинад удæгас донацийыл, кæцы лæвæрд цæуы удæгас донацийы къамисы рдыгæй;

е) ис тæрхондоны рдыгæй лæвæрд разыдзинад удæгас донацийыл;

ж) кæд æмæ реципиент у фæсарæйнаг бæстæйы æмбæстаг – уæд ис æмбæлон бадзырд Гуырдзыстоны компетентон органты æмæ æмбæлон фæсарæйнаг бæстæйы хсæн. Ацы бадзырдмæ ма хъуамæ хауа, ацы закъоны 16-æм статьяйы куыд нысангонд у, афтæ​мæй донор æмæ реципиенты хсæн расидт ахастытæ сбæлвырд кæныны фадат, æмæ органты трансплантацийы фæстæ реципиентæн хоскæнынад æмæ хоскæныны фæстæ æххуыс бакæныны хæс.

Статья 16. Реципиентимæ доноры æмахаст  
1. Удæгас донорæй орган гæнæн ис ист æрцæуа, донорæн хæстæгон ахастытæ кæнæ æн​гом сæрмагонд ахастытæ (эмоцион бастдзинад) кæимæ ис, уыцы реципиенты пайдайæн.

2. Реципиентимæ ацы статьяйы фыццаг пунктæй бæрæггонд хæстæгон бастдзинады уæвæг гоймагыл нымад цæуы:  
а) реципиенты æмкъай, кæд æмкъайады регистрацийæ аивгъуыдта æппынкъаддæр 1 аз; 
б) реципиенты генетикон хæстæг (хъæбул, мад, фыд, хъæбулы хъæбул, нана, дада, хо, æфсымæр, хойы хъæбул, æфсымæры хъæбул, мады хо, мады æфсымæр, фыды хо, фыды æфсымæр, мадыхойы хъæбул, фыдыхойы хъæбул, фыдыфсымæры хъæбул);

в) реципиенты æмкъайы хъæбул, мад (æфсин/каис), фыд (хицау/каис), хъæбулы хъæбул, нана, дада æмæ (ходыгъд/усы хо), æфсымæр (тиу/усы фсымæр), реципиенты хъæбулы æмкъай (чындз/сиахс), хъæбулы хъæбулы æмкъай (чындз/сиахс), хойы æм​къай (сиахс), æфсымæры æмкъай (чындз), кæд æмкъайады регистрацийæ аивгъуыдта æппынкъаддæр 2 аз.  
3. Реципиентимæ ацы статьяйы фыццаг пунктæй бæрæггонд æввахс сæрмагонд æмахас​ты (эмоцион бастдзинады) уæвæг гоймагыл нымад цæуы гоймаг, кæцыйæн реципи​ентимæ уыд æнгом, персоналон æмæ фидар эмоцион бастдзинад æппынкъаддæр 2 азы дæргъы, кæцы удæгас донацийы къамисы рдыгæй ис басгæрст æмæ сбæлвырдгонд, уымæй уæлдай ма ис разыдзинад удæгас донацийæн куыд ацы къамисы, афтæ тæрхон​доны дæр.

4. Реципиентæн ацы статьяйы 3-аг пунктæй æкастгонд, уыимæ æввахс сæрмагонд æма​хасты (эмоцион бастдзинады) уæвæг гоймаджы орган гæнæн ис æрцæуа трансплан​тацигонд уыцы цауы, кæд ацы статьяйы 2-аг пунктæй бæрæггонд реципиентимæ хæстæгон бастдзинады уæвæг гоймæгты хсæн донор нæй ссарын æмæ реципиентæн цæрæнбоны бахъахъхъæнынæн, уый уæззау низæй схоскæнынæн, низы прогрессирады æруромынæн кæнæ æнæниздзинады уавæры фæхуыздæр кæнынæн хоскæныны æндæр, альтернативон метод нæ уæвы.  
5. Доноры æмæ реципиенты хсæн расидтгонд æмахастытæ, ацы статьяйы нысангондæй, хъуамæ сбæлвырд уа æмбæлон оперативон протоколмæ гæсгæ, кæцы бæрæггонд цæуы Гуырдзыстоны министр æмæ юстицийы министры иумæйаг бардзырдæй.

6. Кæд ацы статьяйы нысангонд донор æмæ реципиенты хсæн расидт ахастытæ сбæл​вырд кæнын нæй гæнæн, уæд органты донаци ма хъуамæ æххæст æрцæуа.
7. Органты хсæн донацийы программæйы хайад исынц уыцы гоймæгтæ (реципиенттæ), кæцытæн æнæмбæлонады тыххæй (иммунологион аххосæгтæм гæсгæ) сæ бон нæу органтæ райсын адæймæгтæй (донортæй), кæцытимæ сын ис хæстæгон ахастытæ кæнæ æнгом сæрмагонд ахастытæ (эмоцион бастдзинад). Ацы программæйы фæлгæтты, министры бардзырдæй снысангонд органы донацийы фæткы æмæ уавæртæм гæсгæ, органты ивд цæуы реципиентты æмæ хицæн адæймæгты (донорты) хсæн, кæцытæн ис хæстæгон ахастытæ кæнæ æнгом персоналон ахастдзинæдтæ (эмоцион бастдзинад) уыдонимæ. Ацы закъоны 15-æм статьяйы 2-аг пункты «б» дæлпункт æмæ ацы статьяйы фыццаг пункты домæнтæ уæлдæр ранымад программæйы хайадисджытæм нæ хауынц.
Статья 17. Удæгас донортæн консультацийы уадзын æмæ информацийы дæттын  
1. Удæгас донорæй органты райсын æххæстгонд цæуы æрмæстдæр сæ фыст информир​гонд разыдзинады бындурыл, кæцы бындуриуæг кæны доноры сæрибар фæндоныл æмæ нæй тыхми кæнæ хъыгдард.

2. Информиргонд разыдзинад расидыны размæ, фидæны донор хъуамæ райса æнæхин консультацитæ удæгас донацийы специалистæй органты донацийы рискты тыххæй æмæ уый бар æмæ хæсты.

3. Æппæт æнæмæнгхъæуæг информаци хъуамæ райст æрцæуа удæгас донорæй, цæмæй æххæстгонд æрцæуа ацы статьяйы 2-аг пункты нысангонд консультацитæ. Консуль​тацийы хъуамæ уа æппæт информаци, кæцы баст у удæгас донацийы процессимæ, уый нысан, æрдзондзинад æмæ æнхъæлмæкæсинаг фæстиуæгтимæ, æнхъæлмæкæсинаг цыбыр æмæ даргъ æмгъуыдмæ медицинон æмæ психологон рисктæ райсæджы æнæниз​дзинад æмæ æнæниздзинадæн, æнхъæлмæкæсинаг рискътæ æмæ вазыгджындзинæдтæ райсæгæн æмæ хоскæныны альтернативон методтæ, ныхмæвæрддзинæдтæ, кæцытæ гæнæн ис æмæ æруромой органы донаци, афтæ-ма доноры барты дæр, уый æххæст​кæныны гарантиты æмæ уый хæсты.  
4. Удæгас донорæн консультациты ауадзын æмæ информаци дæттыны, афтæ-ма  уымæй информаци райсыны фæстиуджытæ хъуамæ æвдыст цæуой доноры медицинон фысты​ты. Донорæн информаци дæттыны æмæ уымæй информаци райсыны фæтк бæлвырд цæуы министры бардзырдæй, кæцы нысангонд у ацы закъоны 18-æм статьяйы 6-æм пункты.

5. Донорæн хъуамæ бæлвырдæй бамбарын кæной, йæхицæн кæй ис сæрибар фæндон æмæ йæ бон кæй у кæдфæнды дæр нæйы зæгъа донацийыл афтæ, цæмæй мацы фæсти​уæг райса. 
Статья 18. Удæгас доноры рискты аргълæвæрд  
1. Хъуамæ уагъд æрцæуа удæгас доноры æххæст медицинон æмæ психосоциалон аргълæвæрд, цæмæй рабæрæг æмæ фæкъаддæр уа йе нæниздзинадæн потенциалон физи​кон æмæ психосоциалон рисктæ.

2. Донорæй органы исын ма хъуамæ æрцæуа æххæстгонд, кæд уымæн йæ цæрæнбонæн, йæ психикон кæнæ физикон æнæниздзинадæн стыр тæссагдзинад уыдзæн.

3. Медицинон аргълæвæрд хъуамæ уагъд æрцæуа трансплантацийы центры, кæцыйæн ис удæгас доноры органты трансплантацийы аккаг лицензи.

4. Удæгас донацийы къамисы рдыгæй хъуамæ уагъд æрцæуа психосоциалон аргълæ​вæрд, цæмæй аргъгонд æрцæуа доноры æмæ реципиенты ахастытæ, сæ æмбарынад, зонындзинæдтæ æмæ æнкъарæнтæ органты донацийы рискты æмæ пайдайы тыххæй, уыдон психологон уавæры, мотивацийы æмæ æнхъæлмæкасты аргълæвæрды æмæ социалон æххуысы нысанæй.
5. Кæд бавдыст документон бæлвырдгæнæнтæн сæ бон нæу донор æмæ реципиенты хсæн генетикон ахастытæ сбæлвырд кæнын, уæд хъуамæ уагъд æрцæуа генетикон иртасæн (ДНК-тест).

6. Удæгас доноры æвзæрсты æмæ аргълæвæрды процедурæ (се ‘хсæн, медицинон æмæ психологон уавæр æмæ æмбæлон рискты аргълæвæрды процедурæтæ æмæ критеритæ) бæрæггонд цæуы министры бардзырдæй.

Статья 19. Удæгас донацийы къамисы рдыгæй удæгас донацийыл разыдзинад дæттын  
1. Алы удæгас донаци хъуамæ æххæстгонд цæуа удæгас донацийы къамисы разы​дзинадæй.

2. Удæгас донацийы къамисы сконды хъуамæ уа психолог, психиатр, социалон кусæг æмæ удæгас донацийы специалист, кæцытæн ис æмбæлон компетенци æмæ дæсныйад, афтæ-ма ахуыр кодтой удæгас донортæн консультацитæ дæттыны æмæ уыдон психосо​циалон аргълæвæрды фарстæты.

3. Удæгас донацийы къамис дæтты разыдзинад удæгас донацийыл алы æмбæлон доку​менты, афтæ-ма ацы закъоны домæнтæм гæсгæ ауагъд доноры медицинон æмæ психос​о​циалон аргълæвæрды фæстиуджыты бындурыл.  
4. Удæгас донацийы къамис дæтты разыдзинад удæгас донорæн уый уæнгты разыдзина​ды бындурыл. Кæд ацы къамисы уæнг нæ разы кæны удæгас донацийыл разыдзинад раттын, уæд разыдзинад лæвæрд нæ цæуы. Къамисы нысангонд уæнгæн бар ис, сбæлвырд кæна нæразыдзинады.
Статья 20. Тæрхондоны уынаффæ  
1. Органы донацийы сæххæст кæныны размæ, донор, реципиент кæнæ удæгас донацийы къамис хъуамæ бавдиса фыст хъусынгæнинаг удæгас донацийы тыххæй тæрхондонмæ доноры цæрæн бынаты, Гуырдзыстоны æмбæстагон процессуалон Кодексæй снысан​гонд процедурæмæ гæсгæ.

2. Удæгас донацийыл разыдзинады тыххæй фыст курдиаты бындурыл, тæрхондон, Гуырдзыстоны æмбæстагон процессуалон Кодексæй снысангонд процедурæмæ гæсгæ, адæймагæн удæгас донацийыл разыдзинады раттыны хъуыддагмæ æркæсдзæн æмæ райсдзæн æмбæлон уынаффæ.

3. Гуырдзыстоны юстицийы уæлдæр совет ифтонг кæны тæрхонгæнджыты професси​он​ал​он цæттæдзинадæн органты трансплантацийы сферæйы æмæ бæлвырд кæны барлæвæрд тæрхонгæнджыты специализацийы стандарты.  
Статья 21. Удæгас донорты реестр  
1. Удæгас донорты реестры кондады фæтк бæрæггонд цæуы министры бардзырдæй.  
2. Удæгас донацийы тыххæй информаци хъуамæ æвдыст цæуа доноры медицинон æрмæг æмæ трансплантацийы информацион центры (сæрмагондæй, удæгас доноры реес​т​ры) органты трансплантацийы фæстæ 24 сахаты æмгъуыдмæ, ацы статьяйы фыццаг пункты нысангонд министры бардзырдæй снысангонд фæткмæ гæсгæ.

Статья 22. Удæгас доноры æнæниздзинады уавæрмæ цæстдарддзинад хоскæныны фæстæ  
1. Паддзахад ифтонг кæны дæргъвæтин, хоскæныны фæстæ удæгас доноры æнæниз​дзина​ды уавæры мониторинг.

2. Удæгас доноры æнæниздзинады уавæры дæргъвæтин, хоскæныны фæстæ монито​рингы фæстиуджытæ æмæ æмбæлон бæрæггæнæнтæ æвдыст цæуынц удæгас донорты реестры ацы закъоны 21-аг статьяйы фыццаг пункты нысангонд бардзырдæй сфидар​гонд фæткмæ гæсгæ.

Сæр IV. Амæлæг гоймаджы органы донаци  
Статья 23. Амæлæг гоймагæй органы райсыны уавæр æмæ нысан  
1. Орган райсæн ис амæлæг гоймагæй æрмæстдæр æндæр гоймагæн трансплантацийы нысанæн, гоймаджы мæлæты факт сбæлвырд æмæ расидт куы æрцæуа æмбæлон закъо​ны​дæлбар нормативон актæй нысангонд фæткмæ гæсгæ, этикон нормæты домæнтæм гæсгæ, зонадон æнтыстыты æмæ æппæтонæй нымад медицинон практикæмæ гæсгæ.

2. Амæлæг гоймагæй органы райсын (райсын) нæй гæнæн, кæд æмæ ацы закъонæй сфидаргонд домæнтæ æххæстгонд нæ æрцыдысты донацийыл разыдзинады тыххæй.

3. Органы потенциалон доноры мæлæты фæстæ донацийы процессы хайадисæг медицинон персоналæн хъуамæ уа æмбæлон квалификаци æмæ фæлтæрдтæ донацийы æххæсткæнгæйæ амæлæг доноры (пациенты) æмæ уый бинонты кадкæныны, доноры (пациенты) бинонты æмæ донацийы процессы хайадисæг алы иннæ гоймаджы хъæу​гæдзинæдтæм гæсгæ æмæ хуыздæр практикæйы стандартты æххæст кæныны нысанæй.

Статья 24. Гоймаджы мæлæты факты сбæлвырд кæнын  
1. Гоймаг мардыл нымад цæуы туджы цыд æмæ улæфты æххæст æмæ æнæфæстæ​мæ​здæхгæйæ куы æрлæууа (зæрдæйы æрлæудыæмæ туджы циркуляцийы æрлæуд) кæнæ сæры магъзы куыст æнæхъæнæй æмæ æнæфæстæмæздæхгæйæ куы æрлæууа (сæры магъзы мæлæт), кæцыйы сбæлвырд кæндзысты æмбæлон квалификацион, фæлтæрд​джын дохтыртæ ацы статьяйы 4-æм пункты нысангонд фæткмæ гæсгæ æмæ сæры магъзы бæлвырдгæнæн критеритæм гæсгæ ацы закъоны 35-æм статьяйы 3-аг пунктæй.

2. Дохтыр, кæцы хайад исы гоймаджы мæлæты факт сбæлвырд кæныны хъуыддаджы, ма хъуамæ хайад иса органы райсыны кæнæ трансплантацийы кæнæ реципиенты æххуысы.

3. Гоймаджы мæлæты факт сбæлвырд кæныны фæстæ æппæт хоскæнынад æмæ реани​мацион мадзæлттæ хъуамæ æрлæууын кæной, æрмæстдæр ахæм цауты, кæцыты органты донаци æххæст цæуы æмбæлон закъоныдæлбар нормативон актæй сфидаргонд фæткмæ гæсгæ.

4. Ацы статьяйы фыццаг пунктмæ гæсгæ мæлæты факты (се ‘хсæн, æнæфæстæмæздæхгæ зæрдæйы æрлæуд æмæ туджы циркуляцийы æрлæуд кæнæ адæймаджы сæры магъзы мæлæт) сбæлвырд кæныны протокол фидаргонд цæуы министры бардзырдæй.

Статья 25. Хъусынгæнинаг æнхъæлцон мæлæты (сæры магъзы мæлæты) тыххæй  
1. Донор клиникæйы интенссивон терапийы/критикон æххуысы лæгæдтты персонал хъуамæ уой цæттæ гæнæн органты донацимæ æмæ хъуамæ æвæстиатæй фехъусын кæной доноры координаторæн кæцыфæнды æнхъæлмæкæсинаг æввахс мæлæты тыххæй (сæры магъзы мæлæт), донацийы фарста рæстæгыл æххæсткæнынæн.

2. Ацы статьяйы 1-агфыццаг пункты нысангонд хъусынгæнинаг лæвæрд цæуы донор-координаторæн фыстæй, ацы закъоны 27-æм статьяйы 15-æм пункты нысангонд бардзырдæй сфидаргонд формæйы.

3. Донор-координатор хъуамæ фыстæй фехъусын кæна компетентон органæн алы райсгæ хъусынгæнинаг æнхъæлмæкæсинаг æввахс мæлæты тыххæй (сæры магъзы мæлæт) æмæ æмбæлон процессы цыд/фæстиуæг ацы закъоны 27-æм статьяйы 15-æм пункты нысангонд бардзырдæй сфидаргонд формæйы.

Статья 26. Органы потенциалон доноры разамынд  
1. Органы потенциалон доноры оптималон гемодинамикон (физиологион/соматикон) разамынд æххæстгонд цæуы царды фæстаг этапы æххуысы æмæ амæлæг гоймаджы  органы донацийы национ протоколы/ахуыры принциптæм гæсгæ, органы донацийы амалдзинады бахъахъхъæнынæн. 
2. Ацы статьяйы фыццаг пункты нысангонд разамынды тыххæй дзуапдæттæг у интенссивон терапийы реанимацийы дохтыр/сæргълæууæг æмæ донор-координатор.

3. Ацы статьяйы фыццаг пунктæй æркастгонд царды фæстаг этапы æххуысы æмæ амæлæг гоймаджы органы донацийы национ протоколы/ахуыры принципты бакусдзыс​ты æмбæлон фадыгон (трансплантологи, критикон медицинæ, неврологи) организацитæ. Ацы протокол/принциптæ фидаргонд цæуынц министрады бардзырдæй.

Статья 27. Амæлæг гоймаджы органы (органты) донацийы фарстæйы аскъуыддзаг кæныны уый бинонты хайадист æмæ донацийыл разыдзинадимæ баст домæнтæ   
1. Мæлæтдзаг рынчыны (органы потенциалон доноры) бинонтæн æмбæлон эмпатийæ, рæстæгыл æмæ æмбæрстгонд формæйæ хъуамæ лæвæрд æрцæуа информаци царды фæстаг этапы æххуысы тыххæй.

2. Донор-координатор хъуамæ сбæрæг кæна трансплантацийы информацион центры æххуысæй, органы потенциалон донорæн донацийыл разыдзинад æмæ регистриргонд у æви нæ  уый донорты национ реестры кæнæ йын курдиат уыд æви нæ уымæн донацийыл нæйы зæгъыны тыххæй, æмæ ай фæдыл хъуамæ фехъусын кæна уый бинонтæн. Уымæй уæлдай ма, донор-координатор хъуамæ ратта информаци органы потенциалон доноры бинонтæн донацийы процессы цыд æмæ донацийы пайдайы тыххæй потенциалон реципиентæн.

3. Амæлæг гоймагæй орган (органтæ) гæнæн ис райсæн уыцы цауы, кæд уый у регис​трацигонд куыд донор донорты национ реестры, ацы статьяйы 5-æм пункты нысангонд цауты йеддæмæ. Кæд трансплантацийы информацион центры ис уыцы гоймаджы рды​гæй цæрæнбоны рæстæджы расидт нæйы донацийыл, уæд амæлæг гоймаджы бинонтимæ донацийы фарста æвзæрст нал цæуы.

4. Амæлæг гоймаджы бинонтæ хъуамæ кад кæной донаци кæныны фæндонæн.

5. Кæд амæлæг гоймаг нæу регистрацигонд донорты национ реестры, уæд уый орган (органтæ) гæнæн ис донаци æххæст кæнын, кæд уый цæрæнбоны рæстæджы нæйы нæ загъта донацийыл æмæ æххæстгонд цæуы алы ахæм уавæр:  
а) ис бæлвырдгæнæнтæ, цæмæй органы (органты) донаци  нæу ныхмæлæуд амæлæг гойма​джы этикон принципты;

б) ацы статьяйы 7-æм пунктæй æркастгонд амæлæг гоймагимæ хæстæгон бастдзинады уæвæг гоймаг, уыцы пунктæй бæрæггонд радмæ гæсгæ, разы у амæлæг гоймаджы органы (органты) донацийыл.  
6. Ацы статьяйы 5-æм пункты нысангонд цауы, донор-координатор хъуамæ дæтта органы потенциалон доноры бинонтæн æххæст информаци органты донацийыл разы​дзинады домæнты тыххæй, бинонты ролы тыххæй амæлæг гоймаджы органы донацийы фæдыл уынаффæ хæссыны процессы, донацийы процессы цыд æмæ потенциалон реципиентæн донацийы пайдайы тыххæй.

7. Амæлæг гоймаджы органы (органты) донацийыл разыдзинады расидты бар ис уыимæ хæстæгон бастдзинады уæвæг æххæсткар, хъомысджын гоймæгтæн, кæцытæн нæй æххуыс кæнæ фарсхæцынад, ахæм фæткмæ гæсгæ:

а) æмкъай;

б) хъæбул;

в) ныййарæг;

г) хъæбулы хъæбул, хъæбулы хъæбулы хъæбул;

д) хо, æфсымæр;

е) хойы хъæбул, æфсымæры хъæбул; 

ж) нана, дада;

з) мадыхо, фыдыхо, фыдыфсымæр, мадыфсымæр;  
и) мадыхойы хъæбул фыдыхойы хъæбул, фыдыфсымæры хъæбул.
8. Ацы статьяйы 7-æм пункты куыд нысангонд у, афтæмæй амæлæг гоймагимæ хæс​тæгон ахастытæ кæмæн ис, уыцы гоймæгтæн бар ис, райсой уынаффæ амæлæг гоймаджы органты донацийы тыххæй æрмæстдæр уæд, кæд уыцы пункты нысангонд раздæры рæнхъы гоймаг (гоймæгтæ) удæгас нал сты, кæнæ йын нæй гæнæн уыцы уынаффæ рахæссын органты трансплантацийы барлæвæрд рæстæджы. Амæлæг гоймаги​мæ хæстæгон бастдзинад кæмæн ис, уыцы гоймаджы уынаффæ хъуамæ æмдзу кæна амæлæджы фæндон æмæ аргъдзинæдтимæ.

9. Кæд ис ацы статьяйы 7-æм пунктæй æркастгонд амæлæг гоймагимæ хæстæгон баст​дзи​нады цалдæр гоймаджы æмæ сын ис æмхуызон бартæ æмæ уыдонæй кæд иу дæр нæ разы кæны амæлæг гоймаджы органы (органты) донацийыл, уæд уый донаци æнæ​руадзгæ у.   
10. Кæд амæлæг гоймаг Гуырдзыстоны æмбæстаг нæу, уæд уый орган (органтæ) гæнæн ис райст æрцæуой трансплантацийæн, кæд æмбæлон фыст разыдзинады расидæг ацы статьяйы 7-æм пунктæй æркастгонд амæлæг гоймагимæ хæстæгон бастдзинады уæвæг гоймагу, уыцы пункты нысангонд фæткмæ гæсгæ. 
11. Амæлæг æнахъомы орган (органтæ) райсæн ис трансплантацийæн, кæд æмæ йын йæ дыууæ ныййарæгæй дæр ис фыст разыдзинад (кæд удæгас сты, уæд). Кæд æнахъомы ныййарджытæй иу фæзиан, уæд фаг у æрмæстдæр иннæ ныййарæджы фыст разыдзинад, кæд ныййарджытæ дыууæ дæр фæзиан сты, уæд хъуамæ уа æнахъомы закъонон минæ​вары фыст разыдзинад.

12. Амæлæг æххæсткар, æххуысы исæг гоймаджы орган (органтæ) трансплантацийæн гæнæн ис райст æрцæуой уыцы цауы, кæд æмæ ис уый закъонон минæвары фыст разыдзинад.

13. Амæлæг гоймаджы орган (органтæ) донацийы тыххæй разыдзинадыл хъуамæ йæ къух æрфысса барлæвæрд гоймаг. Хъуамæ æвдыст æрцæуа цы орган (органтæ) æмæ уæфтæг (уæфтæгтæ) лæвæрд æрцыд разыдзинад раттынæн. Ацы разыдзинад æмæ ацы статьяйы 7-æм пункты куыд нысангонд у, афтæмæй амæлæг гоймагимæ хæстæгон бастдзинад кæмæн ис, уыцы гоймагимæ (гоймæгтимæ) аныхасы фыст (фыстытæ) сты амæлæг гоймаджы медицинон документацийы хай.

14. Æнæбæрæг æмæ æнæхицау амæлæг гоймаджы орган (органтæ) райсæн нæй гæнæн трансплантацийæн.

15. Амæлæг гоймаджы органы донацийы тыххæй уынаффæ хæссыны фæтк бæрæггонд цæуы министры бардзырдмæ гæсгæ.

Сæр V. Органты хæрзхъæд æмæ æдасдзинад  
Статья 28. Хæрзхъæды системæ  
1. Паддзахад хæсджын у органты трансплантацийы хæрзхъæддзинад æмæ æдасдзинад бахъахъхъæныны, хæрзхъæддзинад æмæ æдасдзинад бахъахъхъæныны æмбæлон уагæ​вæ​рдтæ аразын æмæ æххæст кæныны сферæйы паддзахадон политикæйы сбæлвырд æмæ æххæст кæнын, стæй сæ æххæст кæныны контроль кæнын.

2. Ацы закъонæй нысангонд архайды æххæстгæнæг уагдон хæсджын у æххæст кæна органты трансплантацийы хæрзхъæд æмæ æдасдзинады системæ ацы закъоны æмæ æмбæлон закъоныдæлбар нормативон акты (актты) нысангонд фæткмæ гæсгæ.

3. Органты хæрзхъæддзинад æмæ æдасдзинадæн æмбæлон стандарттæ æмæ техникон домæнтæ (се ‘хсæн, органты æвæрын, карантин æмæ скуынæг кæнынимæ баст домæнтæ) бæрæггонд цæуынц ацы закъоны æмæ министры бардзырдæй (бардзырдтæй).

Статья 29. Доноры миниуæгæвдисæг æмæ органы миниуæгæвдисæг  
1. Органы райсыны размæ хъуамæ æххæстгонд æрцæуа доноры миниуæгæвдисæг æмæ органы миниуæгæвдисæг, сæрмагондæй, æмбæлон информаци хъуамæ æмбырд æрцæуа министры бардзырдæй снысангонд процедурæмæ гæсгæ.

2. Информаци доноры æмæ органты миниуæгты тыххæй (се ‘хсæн, ауагъд анализ рискы æмæ пайдайы фæдыл) хъуамæ æфснайд цæуа 30 азы дæргъы.

3. Хъуамæ уагъд æрцæуа алы доноры тестирад министы бардзырдæй бæрæггонд, доноры тесты ауагъдимæ баст домæнтæм гæсгæйæ.    
4. Доноры æмæ реципиенты (бахъуыды цауы) иммуногенетикон тестирад хъуамæ уагъд æрцæуа сæвзæрст, дæнцæгон референсон лабораторийы, кæцы ифтонг кæны Гуырдзыс​тоны закъондæттынады домæнты æмæ кæцыйæн лæвæрд ис донорты тестирады бар Гуырдзыстоны закъондæттынадмæ гæсгæ.

Статья 30. Органы райсын   
1. Орган райсæн ис æрмæстдæр донор клиникæйы/трансплантацийы центры, ацы стать​яйы 2-аг пункты нысангонд цауы йеддæмæ. Ацы клиникæйы/центры хъуамæ уа донор-координатор æмæ реаниматолог, кæцыйæн ис фæлтæрддзинад доноры разамынды.

2. Орган гæнæн ис райст æрцæуа афтæ-ма  уыцы медицинон уагдоны дæр, кæцы нæу донор клиникæ/трансплантацийы центр, кæд доноры разамынды процессы сæры магъзы мæлæт сбæлвырд кæныны этапæй хайад райсдзысты æрхонгæ донор-координатор æмæ доноры разамынды фæлтæрддзинады уæвæг реаниматолог.  
3. Доноры къорды функцитæ æмæ бар-хæстæ, афтæ-ма уый уæнгты квалификаци æмæ ахуыримæ баст домæнтæ бæрæггонд цæуынц ацы статьяйы 6-æм пункты нысангонд бардзырдмæ гæсгæ. Доноры къорд, кæцы æххæст кæны органы райсты, хъуамæ æххæст кæна бæлвырд фæткæй бакуыстгонд æмæ сфидаргонд операцион протоколтæ æппын​къаддæр ахæм фарстыты фæдыл:

а) доноры ном æмæ мыггаг сбæлвырд кæнын;

б) сбæлвырд кæнын, мæлæты тыххæй æвдисæндар æмбæлон æгъдауæй æххæстгонд æмæ къухфыст кæй у, уый;

в) доноры кæнæ доноры бинонтæ органты донацийыл разыдзинады домæнтæ æххæст кæныны тыххæй бæстон информацийы сбæлвырд кæнын кæнæ исты хъаст кæй нæй, уый тыххæй;

г) доноры миниуæгæвдисæг æмæ органы миниуæгæвдисæгимæ баст домæнтæ æххæст кæныны сбæлвырд кæнын;

д) органы райсын, презерваци, æфснайын æмæ маркировкæ кæнын;

е) органы транспортирад;

ж) æмбæлон бæрæггæнæнты цæстдарды, фыст æмæ хыгъдлæвæрд (органы райсыны спецификон хыгъдлæвæрд);

з) серьезон фæрссаг цау æмæ серьезон фæрссаг реакцийы тыххæй хъусынгæнинаг, хыгъдлæвæрд æмæ разамынд;

и) оргæны райсынæн æмбæлгæ æрмæг æмæ инструментты æмбæлон фæткæй пайда кæнын;

к) амæлæг гоймагæй органы (органты) систы фæстæ уый буармæ хъусдард æмæ æрбæстон кæнын.  
4. Донор къорды хирург хъуамæ бацæттæ кæна органы райсыны хыгъдлæвæрд (протокол) алы органы донацийы фæстæ. Йæ мидис бæрæг цæуы ацы статьяйы 6-æм пункты нысангонд бардзырдмæ гæсгæ. Доноры клиникæ/трансплантацийы центр ацы хъусынгæнинаг (протокол) арвиты компетентон органæн, афтæ-ма бавдисы æмбæлон информаци трансплантацийы информацион центрæн дæр.

5. Оргæны райсыны тыххæй хъусынгæнинаджы (протоколы) мыхуыргонд къопи хъуамæ æвæрд æрцæуа трансплантацийы нысанæй райсгæ алы органмæ дæр, уыцы цауы йед​дæмæ, кæд æмæ органты райсын æмæ трансплантаци æххæст кæны иу уагдон/​тран​сплантацийы центр.

6. Органы райсты процедурæтæ (се ‘хсæн, органы райсыны тыххæй хъусынгæнинаджы (протоколы) формат) бæрæггонд цæуы министры бардзырдæй.  
Статья 31. Органы презерваци, æвæрын, маркировкæ æмæ транспортирад 
1. Райсгæ органы презерваци, æвæрын, маркировкæ кæнын æмæ транспортирад æххæст​гонд цæуы ацы закъоны 30-æм статьяйы 3-аг пункты «д» æмæ «е» дæлпунктты нысан​гонд операцион протоколтæм гæсгæ, уыцы цауы йеддæмæ, кæд органы райсын æмæ трансплантаци æххæстгонд цæуынц уыцы иу трансплантацион центры рдыгæй.

2. Кæд æххæст цæуы органы аласын трансплантацийы центрмæ, цыран уый нæ уыд райс​гæ, уæд йемæ хъуамæ уа ахæм информаци/документаци ласыны рæстæджы:

а) æддаг этикет. Ацы этикетыл нысан хъуамæ уа ахæм информаци:

а.а) курдиат, цæмæй æвæрд кæй ис адæймаджы орган, информаци органы хуызы тыххæй, бахъуыды цауы та – уый анатомион бынат (рахиз, галиу) æмæ фæдзæхст: «Адæймаджы орган. Нысангонд у трансплантацийæн. Æххæст кæнут арæхстгай!»;
а.б) органы фæзынды æмæ нысангонд бынæттæ, сæрмагондæй, донор клиникæ/​æмбæл​он уагдон æмæ трансплантацийы центр, уый æрвысты æмæ райстæн дзуап​дæттæг гоймæгты нæмттæ, афтæ-ма донор клиникæйы/æмбæлон уагдоны æмæ тран​сп​лан​тацийы центры адрис æмæ телефонты номыртæ;

а.в) донор клиникæйæ/æмбæлон уагдонæй органы аласыны датæ æмæ рæстæг;

а.д) органы транспортирады рекомендацигонд уавæртæ, се ‘хсæн, контейнеры æмбæ​лон температурæ æмæ позицийы æвæрыны инструкцитæ;

б) информаци доноры æмæ органы миниуджыты тыххæй, органты райсын æмæ презервацийæн спайдагонд фæрæзты тыххæй;

в) информаци ауагъд иртасæнты æмæ уыдон хатдзæгты тыххæй.

3. Органы транспортирады хайадисæг организациæн, уагдонæн æмæ ацы процессы архайæг æндæр гоймагæн хъуамæ уа æмбæлон протоколтæ, цæмæй ифтонггонд æрцæуа транспортирады рæстæджы органы бæзгæдзинад æмæ нысангонд протоколтæй бæрæггонд процедурæты æмбаргæ æмгъуыдмæ æххæст кæнын, ацы закъоны 30-æм статьяйы 3-аг пункты «е» дæлпункты нысангонд операцион протоколмæ гæсгæ.

4. Органы транспортирад, спецификон клиникон домæнты æмæ æнæаргъæвгæдзинадмæ гæсгæ, хъуамæ пълангонд уа органы трансплантацийы хæрзхъæды, æдасдзинады æмæ эффектондзинады критериты æххæсткæнгæйæ.  
Статья 32. Органы трансплантаци  
1. Органы трансплантаци æххæстгонд цæуы æрмæстдæр лицензиргонд трансплантацийы центры реципиенты кæнæ уый закъонон минæвары ацы закъоны 13-æм статьяйæ æркастгонд развæлгъау, фыст информиргонд разы​дзи​нады æмæ уымæн ацы статьяйæ бæрæггонд информацийы дæттыны бындурыл. Аимæ иумæ, алы конкретон цауы репициентæн хъуамæ уагъд æрцæуа æмбæлон операцион протоколæй æркастгонд иртасæнтæ.  
2. Органы трансплантацийы хайадисæг алы уагдон дæр хъуамæ спайда кæна операцион протоколтæ æмæ сифтонг кæна уыдон æмбæлонад национ протоколты æмæ домæнтæм гæсгæ, кæцытæ бæрæггæонд цæуы ацы закъоны æмæ уый бындурыл райсгæ/рауагъд закъоныдæлбар нормативон акттæй.

3. Хирург-трансплантолог органы трансплантацийы размæ хъуамæ сбæрæг кæна:

а) орган трансплантацийæн бæззы æви нæ æмæ реципиентæн æмбæлон у æви нæ;

б) доноры æмæ органы миниуджытæ раст æххæстгонд æмæ документиргонд æрцыдысты æви нæ;

в) органы презервацийы æмæ транспортирады уавæртæ æххæстгонд æрцыдысты æви нæ;

г) бæрæггонд у æви нæ алы документы æмæ органы идентификацион детæлттæ.   
4. Кæд доноры æмæ органы миниуджыты æвдысты тыххæй æнæмæнгхъæуæг минималон информаци нæй, уæд трансплантацийы медицинон къордæн йæ бон у ахъуыды кæна органæй трансплантацийы тыххæй спайда кæнын, органты донацийы пайда реципиентæн æмæ æмбæлон информацийы къаддæрдзинады рисктæм гæсгæйæ. Ацы цауы трансплантацийы хирург реципиенты медицинон фыстыты хъуамæ равдиса:  
а) æмбæлон уынаффæ;

б) ауагъд анализ рискы æмæ пайдайы тыххæй;  

в) информаци трансплантацикæнинаг органы хæрзхъæддзинады тыххæй (развæлгъау бæлвырдгонд форматæй).

5. Трансплантацикæнинаг органы хæрзхъæддзинад æмæ райдианы фæстиуæджы тыххæй информаци хъуамæ æвдыст æрцæуа трансплантацийы протоколы æмæ регистрацигонд æрцæуа трансплантацийы информацион центры трансплантацийæ иуылæрæгмæ 48 сахатмæ.  
6. Трансплантацийы центр хъуамæ ифтонг кæна æгас цæрæнбонты дæргъы реципиенты æмæ удæгас доноры æнæниздзинады уавæры, афтæ-ма трансплантацигонд органы функционирады медицинон мониторинг дæр æмбæлон бæрæггæнæнты трансплантаци​йы информацион центрæн регуляронæй æрвитынæй. 
7. Трансплантацийы центр иннæ азы 31-аг январмæ компетентон органæн æмæ трансп​лан​та​цийы информацион центрæн хъуамæ бавдиса афæдзон хыгъдлæвæрд органты трансп​лан​тацийы фæстиуæгты, реципиентты цæрæнбоны æмæ трансплантацийы функ​ци​они​рады æвдисæгты тыххæй.   
8. Оргæнты трансплантацийы стандарттæ (се ‘хсæн, органты трансплантацийы фæстиу​джыты регистрацийы, афтæ-ма трансплантацигонд органты æмæ реципиентты æнæниз​дзинады уавæры мониторинг æмæ æрвылазон хыгъдлæвæрды ахуыргæнæн принциптæ) бæрæггонд цæуы министры бардзырдæй.
Статья 33. Серьезон фæрссаг цауты æмæ серьезон фæрссаг реакциты мониторинг æмæ разамынд кæнын æмæ уыдон тыххæй хыгъдлæвæрд  
1. Ацы закъоны фыццаг статьяйы 2-аг пункты нысангонд архайды/процедурæйы хайад​исæг алы гоймаг дæр хæсджын у райса алы æмбæлон мадзал реципиентæн кæцы​фæнды хæцгæнизы рискы фæкъаддæр кæнынæн æмæ кæцыфæнды архайды сæрæй аиуварс кæнынæн, кæцы гæнæн ис æндава трансплантацийæн снысангонд органы хæрзхъæд æмæ æдас​дзинадыл.

2. Ацы закъоны фыццаг статьяйы 2-аг пункты нысангонд архайды/процедурæйы хайад​исæг алы медицинон уагдонæн хъуамæ уа цæстдарды системæ, цæмæй ифтонг кæна:  
а) серьезон фæрссаг цауы æмæ серьезон фæрссаг реакцийы мониторинг, разамынд кæнын æмæ уыдон тыххæй хыгъдлæвæрд;  
б) серьезон фæрссаг цауы æмæ серьезон фæрссаг реакцийы тыххæй тагъд фехъусын кæнын æмæ æмбæлон мадзæлттæ æххæст кæнын;

в) уыцы органы, презервацийæн спайдагонд тæнгъæды сисын, кæцы гæнæн ис расайа серьезон фæрссаг цау кæнæ серьезон фæрссаг реакци.  
3. Ацы закъоны фыццаг статьяйы 2-аг пункты нысангонд архайды/процедурæйы хайад​исæг алы медицинон уагдон æмæ æнæниздзинад хъахъхъæныны персоналы алы уæнг дæр æвæстиатæй хъуамæ фехъусын кæна компетентон органæн кæцыфæнды гуырыс​хойаг серьезон фæрссаг фæзындæй кæнæ серьезон фæрссаг реакцийæ ракæнгæ зианы фæкъаддæр кæнынæн æвæстиатæй хъуамæ райса алы гæнæнуæвæг мадзал æмбæлон национ операцион протоколмæ гæсгæ.   
4. Серьезон фæрссаг цауы кæнæ/та серьезон фæрссаг реакцийы тыххæй рæстæгыл хъусын кæныны, хыгъдлæвæрды æмæ разамынды национ операцион протокол бæрæг​гонд цæуы министры бардзырдæй. 
5. Ацы статьяйы 4-æм пунктæй æркастгонд операцион протокол хъуамæ нысан кæна афтæ-ма серьезон фæрссаг реакциимæ кæнæ серьезон фæрссаг фæзындимæ баст мадзæлтты разамынды хайадисæг алы компетентон органæн хъусинагы процедурæты хъусинагы системæйы æмæ æнæмæнгхъæугæ реагирады хсæн бастдзинады гарантитæн.
6. Гуырдзыстоны æмæ фæсарæйнаг бæстæйы хсæн органты æхсæнадæмон ивды цауы, серьезон фæрссаг цауты æмæ серьезон фæрссаг реакциты тыххæй хыгъдлæвæрд æххæстгонд цæуы ацы закъоны 12-æм статьяйы 7-æм пункты нысангонд закъоныдæлбар нормативон актмæ гæсгæ. 

Статья 34. Цæстдарддзинад  
1. Ацы закъоны фыццаг статьяйы 2-аг пункты нысангонд архайды/процедурæйы хайа​ди​сæг алы медицинон уагдон  хæсджын у æфснайдæй дара донорты æмæ уыдоны  органты райстимæ, уарынимæ, тестирадимæ, трансплантациимæ æмæ бардзырдимæ баст алы архай​ды тыххæй медицинон документаци æмæ æмбæлон бæрæггæнæнты фæдыл фыстытæ донорæй реципиентмæ кæнæ бардзырдмæ æмæ реципиентæй кæнæ бардзыр​дæй донормæ министры бардзырдæй бæрæггонд цæстдарды фæткмæ гæсгæйæ алы донацийы æмæ органы цæстдарды ифтонгадæн.    
2. Ацы статьяйы фыццаг пункты нысангонд фыстытæ органты спайда кæнынæй 30 азы дæргъы электрон кæнæ материалон хуызы хъуамæ æфснайд цæуой.  
Статья 35. Ахуырад æмæ ахуыр  
1. Æнæниздзинад хъахъхъæныны персонал, кæцытæ комкоммæ хайад исынц донацийы процессы алы этапыл дæр – органы  райстæй трансплантацимæ кæнæ трансплантацийæн нысангонд органы адæттынмæ/бафаудмæ, хъуамæ уа æмбæлон квалификаци æмæ компе​те​нци æмæ цæттæ хъуамæ уой сæ хæслæвæрдты сæххæст кæнынæн.

2. Цæмæй æнæниздзинад хъахъхъæныны персоналæн уа æмбæлон квалификаци, кæцытæ хайад исынц органты донацийы æмæ трансплантацийы процессы алы этапыл дæр, уый тыххæй паддзахад, æмбæлон профессионалон организациты хайадистæй, аразы иуда​дзыг медицинон ахуырады программæтæ.

3. Сæры магъзы мæлæт сбæрæг кæныны критеритæ хъуамæ арæзт æмæ æххæстгонд цæ​уой реаниматологты, неврологты æмæ трансплантологты профессионалон ассоциа​циты рдыгæй, цæмæй сæры магъзы мæлæт сбæрæг уа æппæтдунеон нымад хуыздæр медицинон практикæтæм, бæрзонддæр этикон стандарттæм æмæ ацы закъоны домæн​тæм гæсгæ. Уæлдæр банысангонд критеритæ фидаргонд цæуынц ацы закъоны 24-æм статьяйы 4-æм пункты нысангонд бардзырдмæ гæсгæ.


Сæр VI. Органты трансплантацийы сферæйы разамынд  
Статья 36. Компетентон орган (органтæ)  
1. Компетентон орган арæзт цæуы министрады системæйы. Компетентон орган Гуыр​дзыс​тоны закъондæттынадæй уымæн лæвæрд барлæвæрды фæлгæтты национ æмвæ​за​дыл, бæстæйы масштабæй æххæст кæны координацигонд, иудадзыг æмæ лоджистикон къухдариуæгады органты, уæфтæгты æмæ чырæгты донацийы, райсыны, байуарыны, транс​портирады, трансплантацийы, спайда кæныны æмæ уыдоныл организацигонд цæст​дар​ды (хъусдарды) нысанæй æмæ дзуапдæттæг у ацы закъоны æмæ æмбæлон закъоныдæлбар нормативон актты домæнты æххæст кæнынæн. 

 2. Компетентон органы организацион-барадон формæ, барлæвæрдтæ, хæслæвæрдтæ æмæ функцитæ бæрæггонд цæунц ацы закъонæй æмæ æмбæлон барадон актæй – Гуырдзыстоны хицауады уынаффæйæ.

3. Компетентон орган барджын у: 

а) трансплантацийы информацион центр саразын, кæцы баиу уыдзæн æнæниздзинад хъахъхъæныны иугонд информацион системимæ;

б) донорты национ реестр, удæгас донорты реестр æмæ реципиенты реестр саразын æмæ сæ куыст сифтонг кæнын; 
в) ацы закъоны 35-æм статьямæ гæсгæ æнæниздзинад хъахъхъæныны персоналы ахуырад æмæ цæттæдзинад координаци кæнын, кæцытæ хайад исынц органты донацийы æмæ реципиенты æххуысы процессты, афтæ-ма уыцы персоналæн æмæ æхсæнадæн информаци дæттын, цæмæй æмбарынад фæбæрзонддæр уа органты донацийы æнæмæн​г​дзинад æмæ реципиентæн йæ пайдайы тыххæй;

г) координаци кæны амæлæг гоймаджы органы донацийы процессы царды кæронмæ æххуысы/разамынды мадзæлттимæ медицинон уагдæтты ацы закъонмæ гæсгæ;

д) бацæттæ кæны рекомендацитæ паддзахадон трансплантацийы программæйы фина​н​с​кæныны моделы тыххæй;

е) ацы закъон æмæ æмбæлон закъоныдæлбар нормативон акттæм гæсгæ, процессы алы этапыл дæр, органты хæрзхъæд æмæ æдасдзинады механизм саразын æмæ æххæст кæнын;

ж) сразын æмæ разамынд кæнын амæлæг доноры æмæ удæгас доноры органты донаци​йы æмæ трансплантацийы æххæст кæныны æмæ фæстиуæгты мониторингы системæйы;

з) бахъуыды цауы сифтонг кæнын æхсæнадæмон органты ивды процессы;

и) цæст дарын паддзахадон органты трансплантацийы куыстуатмæ, сæрмагондæй, органты дистрибуци æмæ æхсæнадæмон ивæндзинадмæ (бахъуыды цауы);

к) æмбæлон индустрион ассоциацитимæ æмгуыстады фæрцы ифтонг кæнын операци​он протоколтæ сфидар кæныны процессы координаци;

л) цæст дарын ацы закъон æмæ уый бындурыл райсгæ/рауагъд закъоныдæлбар норма​тивон акттæ æххæст кæнынмæ;

м) æххæст кæнын ацы закъоны æмæ уый бындурыл райсгæ/рауагъд закъоныдæлбар нормативон актты нысангонд æндæр æххæстбартæ.

4. Органты трансплантацийы сферæйы паддзахадон политикæ æххæст кæныны æмæ æмбæлон уагæвæрдты æххæст кæныныл контроль кæныны тыххæй æмбæлон компе​тентон орган æххæст кæны ахæм æххæстбартæ:

а) ифтонг кæны закъонæй нысангонд лицензитæ/барлæвæрдтæ раттын, æрлæууын кæнын æмæ сæ скусын кæнын;

б) аразы контролон æмæ бæрæггæнæн системæ æмæ ифтонг кæны уый функционирады;

в) аразы лицензиргонд трансплантацион центрты реестр æмæ ифтонг кæны уый функ​ционирады.

Статья 37. Трансплантацийы хызæг  
1. Доноры клиникæтæ, трансплантацийы центртæ æмæ æнгæс лабораторитæ хъуамæ баст уой трансплантацийы хызæджы æмæ кæрæдзиимæ хъуамæ æмгуыст кæной Гуырдзыстоны закъондæттынадмæ гæсгæ. Сæ ахастытæ æмбæлон компетентон органи​мæ (органтимæ) Гуырдзыстоны закъондæттынадæй бæрæггонд цæуы.

2. Ацы статьяйы фыццаг пункты бæрæггонд ахастдзинæдтæ хынцынц фæрсты æмгуыс​тады уавæртæ, сæ рольтæ æмæ хæстæ, кæрæдзийæн цы лæггæдтæ хъуамæ æххæст кæной, уыдоны хуызтæ æмæ фиддонты/финансирады модель.

Статья 38. Удæгас донацийы къамис æмæ трансплантацийы совет  
1. Удæгас донацийы къамис æмæ трансплантацийы совет арæзт цæуынц министры рды​гæй ацы закъоны домæнтæ æххæст кæнынæн.

2. Удæгас донацийы къамисы æмæ трансплантацийы советы сконд бæрæггонд цæуы министры бардзырдмæ гæсгæ. Удæгас донацийы къамисы, афтæ-ма трансплантацийы советы куысты фæтк, функцитæ æмæ æххæстбартæ бæрæггонд цæуынц сæ уагæвæрд​тæй, кæцытæ фидаргонд цæуынц министры рдыгæй. 
Статья 39. Трансплантацийы информацион центр   
1. Трансплантацийы информацион центр аразы компетентон орган.
2. Трансплантацийы информацион центры функцитæ сты:

а) удæгас донорæн, амæлæг донорæн æмæ реципиентæн уникалон идентификацион код​тæ саразын;

б) гоймæгты (пациентты) æнхъæлмæкæсджыты национ номхыгъды регистраци, уыдон тыххæй бæрæггæнæнты æмæ уыдон статусы разамынд;   
в) донорты национ реестр æххæст кæнын, амæлæг донорты регистраци æмæ доноры æмæ органы миниуæгты (се ‘хсæн, HLA-типирады) тыххæй информаци/бæрæггæнæнты разамынд кæнын;   
г) органты æмдзу кæныны номхыгъд саразын, кæцы бындуриуæг кæны компьютерон æмдзу кæныныл æмæ пациенты миниуæгты æмдзу кæныныл доноры миниуæгтимæ, органты дих кæныны фæткы æмæ разыгонд медицинон критеритæм гæсгæ;

д) цифрон бæрæггæнæнты фыст æмæ органты цæстдарды ифтонг кæнын донацийæ трансплантацимæ кæнæ алæвæрдæй/сфауынмæ;

е) реципиенты реестры разамынд кæнын/реципиенты тыххæй бæрæггæнæнты конт​роль кæнын;

ж) удæгас донорты реестры разамынд кæнын/удæгас донорты тыххæй бæрæггæнæнты контроль кæнын;

з) серьезон фæрссаг цауты æмæ серьезон фæрссаг реакциты реестр æххæст кæнын æмæ уый бæрæггæнæнтæ министрады системæйы æмбæлон хайадæн дæттын;

и) æмбæлон бæрæггæнæнты периодикон анализ æмæ органты донаци æмæ трансп​лантацийы архайды тыххæй æрвылазон хыгъдлæвæрд бацæттæ кæнын;

к) Гуырдзыстоны закъондæттынадæй нысангонд æндæр функцитæ æххæст кæнын.

3. Трансплантацийы информацион центрæн разамынд кæны компетентон орган. Ацы центр доноры клиникæйæн, трансплантацийы центрæн, уыдонимæ баст лабораторийы æмæ, бахъуыды цауы, æндæр компетентон уагдоны æмбæлон барлæвæрд гоймæгтæн къухыфтгæ у сфидаргонд фæткæй.

4. Медицинон уагдонæн (доноры клиникæ, трансплантацийы центр) хъуамæ уа йæхи бæрæггæнæнтæ трансплантацийы информацион центры базæйы. Медицинон уагдонæн ис электрон модулæй мидæгон организацион нысанæн спайда кæныны бар.

5. Трансплантацийы информацион центр функционир кæны «Персоналон бæрæг​гæнæн​ты хъахъхъæды тыххæй» Гуырдзыстоны закъонмæ гæсгæ.

Статья 40. Закъонæй бæрæггонд процедурæты финанскæнынад  
1. Паддзахадон трансплантацийы лæггæдты сырæзт æмæ эксплуатаци (се ‘хсæн, транс​плантацийы информацион центр) Гуырдзыстоны паддзахадон бюджетæй финан​с​гонд цæуы.

2. Ацы закъонмæ гæсгæ æххæстгонд медицинон процедурæтæ гæнæн ис æмæ финанс​гонд æрцæуой паддзахадон трансплантацион программæйы фæлгæтты, æфтиæгтæ бафи​дыны модель æмæ министры бардзырдмæ гæсгæ бæрæггонд тарифтæ/хæрдзты фæдыл инструкцитæм гæсгæ.

Сæр VII. Лицензирад/барлæвæрды дæттын, контроль æмæ инспектирад   
Статья 41. Лицензирад/барлæвæрды дæттын, лицензион/барлæвæрдон уавæртæ  
1. Трансплантацийы центр æххæст кæны органты трансплантаци (се ‘хсæн, органты донаци) амæлæг донортæй кæнæ/та удæгас донортæй æмбæлон лицензийы бындурыл.

2. Ацы статьяйы фыццаг пункты нысангонд лицензи лæвæрд цæуы æмбæлон компе​тен​тон органы рдыгæй ацы закъоны, «Лицензиты æмæ барлæвæрдты тыххæй» Гуырдзыс​тоны закъоны æмæ æмбæлон закъоныдæлбар нормативон актты бындурыл.

3. Лицензи дæттыны фæтк æмæ ацы статьяйы фыццаг пункты нысангонд лицензион уа​вæртæ фидаргонд цæуынц ацы закъонæй, афтæ-ма ацы закъонмæ гæсгæ æмæ «Лицен​зиты æмæ барлæвæрдты тыххæй»  Гуырдзыстоны закъонмæ гæсгæ.

4. Цæмæй ацы статьяйы 1-аг пунктмæ гæсгæ лицензи райса, уый тыххæй трансп​лан​тацийы центр хъуамæ æххæст кæна ацы закъонæй нысангонд органты трансплантацийы домæнтæ.

5. Ацы статьяйы фыццаг пункты нысангонд лицензи лæвæрд цæуы æбæрæг æмгъуыдæй.

6. Лицензион фиддоны суммæ, кæцы æмбæлон архайды сæххæсты тыххæй фидын хъæ​уы, Гуырдзыстоны лицензион æмæ барлæвæрды фиддонты тыххæй закъонæй бæрæг​гонд цæуы.

7. Лицензийы сертификаты формæ бæрæггонд цæуы министры бардзырдмæ гæсгæ.

8. Æмбæлон компетентон органæн бар ис, нæйы зæгъа ацы статьяйы фыццаг пункты нысангонд лицензи раттыныл «Лицензиты æмæ барлæвæрдты тыххæй» Гуырдзыстоны закъоны 11-æм статьямæ гæсгæ,. Ацы нæразыдзинадæн гæнæн ис бахъаст кæнын уыцы закъонæй сфидаргонд фæткæй.  
9. Ацы статьяйы фыццаг пункты нысангонд лицензи дæттæг компетентон органæн ис бар, «Лицензиты æмæ барлæвæрдты тыххæй» Гуырдзыстоны закъонæй сфидаргонд фæт​кæй æрурома лицензийы архайд кæнæ аива лицензийы кæд лицензион уавæрты реализа​цийы контролы тыххæй ист мадзæлттæ бæлвырд кæнынц, цæмæй трансплан​тацион центр лицензийы уавæртæ нæ æххæст кæны æмæ ныридæгæн уымæн бахæсгонд æрцыд бæрндзинад ивары хуызæй. 
10. Амæлæг доноры кæнæ/та удæгас доноры органы райсыны, æмбæлон барлæвæрды бындурыл, ацы барлæвæрдæй æркастгонд уæлæмхас барлæвæрдон уавæрты ифтонгады цауы æххæст кæны доноры клиникæ (ацы закъоны 30-æм статьяйы 2-аг пункты нысангонд цауы йеддæмæ), кæцы ифтонг кæны реанимацийы лæггæдтæ. Донорты клиникæ органты донацийы процессы хайад исы трансплантацийы паддзахадон программæйы фæлгæтты.

11. Ацы статьяйы 10-æм пунктæй æркастгонд барлæвæрды раттыны фæтк æмæ барлæвæрдон уавæртæ бæлвырдгонд цæуы ацы закъонæй, афтæ-ма ацы закъоны æмæ  «Лицензиты æмæ барлæвæрдты тыххæй» Гуырдзыстоны закъонмæ гæсгæ, фæлæ барлæ​вæрдон фиддоны бæрц та бæрæггонд цæуы «Лицензион æмæ барлæвæрдон фиддонты тыххæй» Гуырдзыстоны закъонæй.

12. Цæмæй ацы стаьяйы 10-æм пункты нысангонд барлæвæрд райса, уый тыххæй доноры клиникæ хъуамæ æххæст кæна ацы закъонæй сфидаргонд домæнтæ органты райсыны тыххæй. Уымæй уæлдай ма, доноры клиникæйы хъуамæ уа доноры координатор æмæ реаниматолог, кæцытæн ис æмбæлон квалификаци æмæ сæ бон у доноры разамынд сæры магъзы мæлæты диагнозы сбæлвырдæй (сбæрæгæй) донацийы процессы кæронмæ.

13. Ацы статьяйы нысангонд лицензи/барлæвæрд лæвæрд цæуы трансплантацийы цент​рæн/доноры клиникæйæн удæгас доноры органты трансплантацийæн/райсынæн, амæлæг доноры органты трансплантацийæн/райсынæн æмæ алы хуызы органы трансплан​та​цийæн/​райсынæн хицæнтæй лæвæрд цæуы.

14. Органы трансплантацийыл кæнæ/та райсыныл лæвæрд лицензийы/барлæвæрды æп​пы​н​къаддæр нысангонд хъуамæ уа:   
а) архайды/ракæнды хуыз, кæцыты тыххæй медицинон уагдонæн лæвæрд цæуы ацы лицензи/барлæвæрд;

б) донацийы тип (удæгас доноры органы донаци кæнæ/та амæлæг доноры органы донаци);

в) трансплантацикæнинаг органы хуыз (уырг, игæр, зæрдæ æмæ æндæр);

г) реципиенты тип (æххæсткар, æнахъом);

д) информаци æмбæлон бæрнон гоймаджы (гоймæгты) æмæ трансплантацийы меди​цинон къорды/доноры къорды тыххæй.

15. Æндæр лицензион/барлæвæрдон уавæртæ хъуамæ æрцæуой арæзт ацы закъонмæ гæсгæ æмæ «Лицензиты æмæ барлæвæрдты тыххæй» Гуырдзыстоны закъонмæ гæсгæ.

Статья 42. Лицензиргонд трансплантацийы центры реестр  
Æмбæлон компетентон орган аразы æмæ æххæст кæны лицензиргонд трансплан​тацийы центрты реестры, кæцы хъуамæ уа æхсæнадæн æнцонвадат. Ацы реестр хъуамæ уа медицинон уагдæтты иумæйаг реестры хай.

Статья 43. Контролы æмæ инспектирады иумæйаг фæтктæ  
1. Æмбæлон компетентон орган, ацы закъонæй æмæ Гуырдзыстоны æндæр закъон​дæт​тæн æмæ закъоныдæлбар нормативон акттæй сфидаргонд фæткæй æххæст кæны лицен​зи​он/​барлæвæрдон уавæрты сæххæст кæныныл контролы. Лицензийы/барлæвæрды хицауы лицензион/барлæвæрдон уавæрты нæсæххæст кæнын расайы закъонæй сфидаргонд фæткæй уымæн бæрндзинады бахæсы. 
2. Æмбæлон компетентон орган æххæст кæны ацы закъоны нысангонд архайды хайадисæг алы уагдоны инспектирады мадзæлтты.
3. Ацы закъоны нысангонд архайды хайадисæг хъуамæ цæуа басгæрст æппынæдзух, ахæм фæткæй:  
а) стандартон, иумæйаг басгæрст уагъд цæуы 2 азы иу хатт. Уыцы рæстæджы басгæрст цæуы æмбæлон уагдоны ацы закъонæй æркастгонд алы архайд, ракæнд æмæ документ (се ‘хсæн, хæрзхъæды системæимæ баст документ), афтæ-ма уый персоналы ахуырад æмæ квалификаци дæр;

б) æххæстмасштабон, комплексон басгæрст уагъд цæуы 4 азы иу хатт. Уыцы рæстæджы басгæрст цæуы æмбæлон уагдоны ацы закъонæй æркастгонд алы архайд, ракæнд æмæ документ (се ‘хсæн, хæрзхъæды системæимæ баст документ), афтæ-ма уый персоналы ахуырад æмæ квалификаци дæр.
4. Ацы статьяйы 3-аг пункты нысангонд басгæрсты йеддæмæ, басгæрст уагъд цæуы:
а) серьезон фæрссаг реакци кæнæ серьезон фæрссаг фæзынды рабæрæг кæныны алы цауы дæр;

б) хъусынгæнинаг кæнæ хъасты бындурыл;

в) трансплантацийы советы/компетентон уагдоны рдыгæй фæстиуæгты æнæифтонгадыл нымады (аргълæвæрды) цауы;

г) Гуырдзыстоны закъондæттынадæй нысангонд æндæр цауты, лицензион/барлæвæрдон уавæрты æххæст кæныны контролы нысанæй.

5. Басгæрсты (инспектирады) ауадзы инспектор, кæцыйæн ис аккаг квалификаци. Бахъæу​гæ цауы уый гæнæн ис уагъд æрцæуа æмбæлон советы уæнгтимæ æмæ æмбæлон фадыгон (трансплантологты, неврологты, реаниматологты) организацитимæ æмгуыста​димæ.

6. Инспектор барджын у:

а) Гуырдзыстоны закъондæттынадæй сфидаргонд фæткæй сæххæст кæна ацы закъоны нысангонд æмбæлон уагдоны архайдыл контроль кæнын, афтæ-ма басгара æмæ саргъ кæна нысангонд уагдон, æртыккаг фарсы уагдон, кæцыимæ уый æмгуыст кæны, уыдон архайд æмæ объекттæ, уыдон архайдимæ баст кæцыфæнды документ æмæ æндæр фыст;

б) рабæрæг кæна æмбæлон уагдоны архайды уæвæг халынад кæнæ/та Гуырдзыстоны закъон​дæттынадимæ æнæмбæлонад, æрдома сæ аиуварс кæнын æмæ сæ аиуварс кæны​ны тыххæй æмбæлон мадзæлттæ райса;

в) æмбæлон уагдоны ‘рдыгæй Гуырдзыстоны закъондæттынады домæнты хæлд куы рабæрæг уа, уæд райса æмбæлон мадзæлттæ, цæмæй ацы уагдон бæрндзинадмæ æркæ​на Гуырдзыстоны закъондæттынадæй снысангонд фæткмæ гæсгæ;

г) спайда кæна Гуырдзыстоны закъондæттынадæй уымæн лæвæрд æндæр бартæ æмæ сæххæст кæна уымæн бахæсгонд æндæр хæстæ.  
7. Ацы статьяйы нысангонд инспекторы квалификацийы æмæ профессионалон цæттæ​дзинадимæ баст домæнтæ æмæ инспектирады ауагъдимæ баст ахуыргæнæн уагæ​вæр​дтæ бæрæггонд цæуынц министры бардзырдæй.
8. Инспектор йæ архайды хæдбар у ацы закъонæй æмæ æмбæлон закъоныдæлбар норма​тивон акттæй уымæн бæрæггонд барлæвæрды фæлгæтты.

9. Инспектор басгæрст (инспектирад) ауадзыны рæстæджы хъуамæ архайа намысджын​æй æмæ æнæхионæй, персоналон бæрæггæнæнты хъахъхъæды фæдыл Гуырдзыстоны закъондæттынадмæ гæсгæ. Уый хъуамæ профессионалон сусæгдзинады хуызы æфснайд дара басгæрсты рæстæджы райсгæ информаци, уæлдайдæр та персоналон бæрæггæ​нæн​тæ æмæ донорты æмæ реципиентты æнæниздзинады уавæры тыххæй информаци.

10. Æмбæлон уагдон хъуамæ ифтонг кæна инспекторы рдыгæй уымæн ацы закъонæй бахæсгонд хæсты æнæкъуылымпыйæ æххæст кæныны æмæ уымæн бар ратта, объекты, ифтонг​гарзты, медицинон æмæ æндæр документты инспектирад æнæарæнæвæрдæй сæх​хæст кæна.

11. Æмбæлон уагдон хæсджын у, цæмæй инспекторы хæслæвæрдтæ æмæ уынаффæтæм гæсгæ, йæ архайд Гуырдзыстоны закъондæттынады домæнтæм гæсгæ æххæст кæна.

Сæр VIII. Бæрндзинад
Статья 44. Административон бæрндзинады бындур  

Органты трансплантацийы сферæйы сфидаргонд домæнты халынæн администра​тив​он бæрндзинад бæрæггонд цæуы закъонæй.

Статья 45. Тугтæрхонон (уголовон) бæрндзинады бындур  
Органты трансплантацийы сферæйы фыдракæндон архайды сарæзтæн тугтæрхонон (уголовон) бæрндзинад бæрæггонд цæуы Гуырдзыстоны тугтæрхоны Кодексæй.

Сæр IX. Ивгæ æмæ хатдзæгон уагæвæрдтæ  
Статья 46. Закъоны райсыны тыххæй райсинаг/рауадзинаг закъоныдæлбар нормативон акттæ æмæ æххæстгæнинаг мадзæлттæ  
1. Министр 2026 азы 1-аг сентябрмæ мыхуыры хъуамæ рауадза: 

а) ацы закъоны 5-æм статьяйы 6-æм пункты нысангонд бардзырд Донорты национ реестры сарæзты æмæ кондады (уыцы нымæцы гоймаджы Донорты национ реестры регистрацийы кæнæ Донорты национ реестрæй рацыды/сисыны) фæткы, афтæ-ма органы, уæфтæгтыы кæнæ/та чырæгы донацийыл разыдзинады расидыны æмæ органы, уæфтæгы кæнæ/та чырæгтыы донацийыл расидгæ разыдзинадыл нæйы зæгъыны фор​мæты æмæ мидисы сбæлвырд кæныны тыххæй;  
б) ацы закъоны 11-æм статьяйы 2-аг пункты, 12-æм статьяйы 4-æм пункты æмæ 13-æм статьяйы 3-аг пункты нысангонд бардзырд (бардзырдтæ) æнхъæлмæкæсджыты национ номхыгъды кондады (уыцы нымæцы гоймаджы æнхъæлмæкæсджыты национ номхыгъ​ды регистрацийы) фæткы сбæлвырд кæныны тыххæй. Амæлæг донорæй райсгæ органты байуарыны фæткы сбæлвырд кæныны фæдыл æмæ реципиентæй информиргонд разыдзинады райсыны фæткы  æмæ банысангонд информиргонд разыдзинады формæйы æмæ мидисы сбæлвырд кæныны тыххæй;

в) ацы закъоны 12-æм статьяйы 7-æм пункты нысангонд бардзырд органты æхсæн​адæ​м​он ивынæн æнæмæнгхъæуæг информацион процедурæтæ сфидар кæныны тыххæй;
г) ацы закъоны 16-æм статьяйы 7-æм пункты нысангонд уагæвæрдтæ æмæ уавæртæ сфи​дар кæныны тыххæй бардзырд;

д) ацы закъоны 18-æм статьяйы 6-æм пункты æмæ 21-аг статьяйы 1-аг пункты нысан​гонд бардзырд, удæгас доноры æмбæлондзинад сæвзарыны æмæ аргълæвæрды фæтк сбæлвырд кæныны тыххæй (уыимæ медицинон æмæ психологон уавæр æмæ æмбæлон рискты аргълæвæрды процедурæтæ æмæ критеритæ), афтæ-ма удæгас донорты реестр æххæст кæныны фæтк дæр;

е) ацы закъоны 24-æм статьяйы 4-æм пункты нысангонд бардзырд амæлæты факты (уыцы нымæцы зæрдæйы æрлæуды æмæ туджы циркуляцийы æрлæуды кæнæ адæйма​джы сæры магъзы мæлæты) сбæлвырд кæныны тыххæй протокол сфидар кæныны фæдыл;

ж) ацы закъоны 27-æм статьяйы 15-æм пункты нысангонд бардзырд, амæлæг гоймаджы органы донацийы тыххæй уынаффæ райсыны фæтк сбæлвырд кæныны фæдыл;

з) ацы акъоны 28-æм статьяйы 3-аг пункты нысангонд бардзырд (бадзырдтæ) органты хæрзхъæд æмæ æдасдзинадæн æмбæлон стандарттæ æмæ техникон домæнтæ (уыцы нымæцы органты æвæрын, карантин æмæ скуынæг кæнынимæ баст домæнтæ) сбæлвырд кæныны фæдыл;
и) ацы закъоны 29-æм статьяйы 1-аг æмæ 3-аг пунктты нысангонд бардзырд (бар​дзырд​тæ) донорты миниуæг æмæ органты миниуæгæвдисæг фæтк снысан кæныны æмæ доноры тестирадимæ баст домæнтæ сбæлвырд кæныны фæдыл;

к) ацы закъоны 30-æм статьяйы 6-æм пункты нысангонд бардзырд органы райсыны процедурæты (уыцы нымæцы органтæ райсты тыххæй хъусинаджы (протоколы) формат) сбæлвырд кæныны фæдыл;

л) ацы закъоны 32-аг статьяйы 8-æм пункты нысангонд бардзырд органты транс​план​тацийы стандарттæ сбæлвырд кæныны тыххæй (уыимæ органты трансп​лантацийы фæстиуæгты регистраци, афтæ-ма трансплантацигонд органты æмæ реципиентты æнæ​низдзинады уавæрмæ цæстдарды æмæ æрвылазон хыгъдлæвæрды фæдыл уагæ​вæрдтæ);

м) ацы закъоны 33-аг статьяйы 4-æм пункты æмæ 34-æм статьяйы 1-аг пункты нысан​гонд бардзырд (бардзырдтæ) серьезон фæрссаг цауы кæнæ/та серьезон фæрссаг реак​цийы тыххæй рæстæгыл хъусинаджы, хыгъдлæвæрды æмæ уагдæттæг национ операцион протоколы сбæлвырд кæныны тыххæй æмæ цæстдарддзинады фæткы сбæлвырд кæныны тыххæй;

н) ацы закъоны 40-æм статьяйы 2-аг пункты нысангонд бардзырд, ацы закъонмæ гæсгæ сæххæстгонд медицинон процедурæты мызды моделы æмæ тарифты/хæрдзты тыххæй инструкцийы сбæлвырд кæныны тыххæй;

о) инспекторты квалификаци æмæ профессионалон цæттæдзинадимæ баст домæнтæ сбæл​вырд кæныны тыххæй ацы закъоны 43-аг статьяйы 7-æм пункты нысангонд бар​дзырд æмæ иртасæнтæ уадзыны фæдыл уагæвæрдтæ;

п) ацы закъоны архайын райдыдæн æнæмæнгхъæуæг æндæр æмбæлон бардзырдтæ.

2. Ацы статьяйы фыццаг пункты «ж» дæлпункты нысангонд бардзырд йæ тыхы бацæ​уын​æй уайтагъд тыхсæфтыл хъуамæ расидой «Адæймаджы сæры магъзы мæлæты кри​те​ри​ты æмæ сæры магъзы мæлæты клиникон диагнозы æмæ параклиникон иртасæнты тыххæй инструкцийы сфидар кæныны тыххæй» Гуырдзыстоны президенты 2001 азы 15 мартъы №100 бардзырд.  
3. Гуырдзыстоны юстицийы уæлдæр совет 2026 азы 1-аг сентябрмæ хъуамæ сифтонг кæна тæрхонгæнджыты профессионалон цæттæдзинад органты трансплантацийы сфе​рæ​йы æмæ сбæлвырд кæна барлæвæрд тæрхонгæнджыты специализацийы стандарт.

4. Гуырдзыстоны хицауад, министрад æмæ æндæр æмбæлон уагдæттæ хъуамæ æххæст кæной æмбæлон закъоныдæлбар нормативон акттæ ацы закъонмæ гæсгæ.

5. Ацы закъонмæ гæсгæ æмбæлон закъоныдæлбар нормативон актты райстмæ/ рауагъд​мæ юридикон тыхы зайы ацы закъоны архайын райдыдмæ райст/рауагъд æмбæлон закъ​о​ны​​дæлбар нормативон акттæ.  

6. Министрад/министр 2026 азы 1-аг сентябрмæ хъуамæ сæххæст кæна:

а) ацы закъоны нысангонд трансплантацийы советы/удæгас донацийы къамисы сарæзты æмæ архайдимæ æмæ уыдон уагæвæрдты сфидар кæнынимæ/уыдон уагæвæрдтæм æмбæлон ивддзинæдты бахастимæ баст мадзæлттæ;

б) æндæр æмбæлон мадзæлттæ, кæцытæ æнæмæнгхъæуæг сты ацы закъоны æххæст кæ​нынæн.

7. Министрад æмæ æндæр æмбæлон уагдæттæ 2026 азы 1-æм сентябрмæ хъуамæ сиф​тонг кæной ацы закъонæй нысангонд операцион протоколты бакуыст æмæ сфидар кæнын. 

8. Гуырдзыстоны хицауад æмæ министрад 2026 азы 1-аг сентябрмæ хъуамæ сифтонг кæной ацы закъоны нысангонд компетентон уагдоны (уагдæтты) сбæлвырд кæнын,  афтæ-​ма бахъуыды цауы – уый (уыдон), функциты сбæлвырд кæнын (адихтæ кæнын).

9. Министрад, æмбæлон медицинон уагдæттæ/æнæниздзинад хъахъхъæныны персонал æмæ æндæр æмбæлон уагдæттæ хъуамæ сифтонг кæной ацы закъоны 6-æм статьяйы нысангонд мадзæлтты æххæст кæнынæн æмæ æмбæлон программæйы бацæттæ кæнынæн хъæугæ уавæрты саразын. Аимæ, æмбæлон уагдæттæ нысангонд уавæрты саразынæн хъуамæ сифтонг кæной органты барвæндон æмæ æгæрон (альтруистон) донацийы нысаниуæгы æмæ реципиентæн ахæм донацийы пайдайы тыххæй инфор​мацион æмæ ахуырадон къампанийы кондад.  
10. Æмбæлон медицинон уагдæттæ 2027 азы 1-аг январмæ хъуамæ ифтонг кæной ацы закъонæй, афтæ-ма ацы закъоны æмæ «Лицензирады æмæ барлæвæрдты тыххæй» Гуыр​дзыстоны закъонмæ гæсгæ сфидаргонд лицензион/барлæвæрдон уавæртимæ æмбæлон​ады аккаг лицензийы райсынæй/барлæвæрдон уавæрты æххæст кæнынæй. Уый тыххæй æмбæлон медицинон уагдæттæ, Гуырдзыстоны лицензиты æмæ барлæвæрды фæдыл закъонмæ гæсгæ, уæлдæр банысангонд датæмæ хъуамæ бавдисой æмбæлон курдиат æмæ документаци ацы закъоны банысангонд лицензи/барлæвæрд дæттæг компетентон органæн. Уæлдæр банысангонд датæйы онг æмбæлон медицинон уагдæттæ æххæст кæндзысты ацы закъоны нысангонд архайдтытæ 2026 азы 1-аг сентябры онг лæвæрд æмбæлон лицензи/барлæвæрды бындурыл. Лицензи/барлæвæрды дæттæг компетентон уагдон уынаффæ райсы Гуырдзыстоны закъондæттынадæй сфидаргонд фæткæй.
Гуырдзыстоны 2024 азы 13 декабры закъон №119 – веб-фарс, 30.12.2024аз.

Статья 47. Тыхсæфтыл расидгæ нормативон акт  
Тыхсæфтыл хъуамæ расидой «Адæймаджы органты трансплантацийы фæдыл» Гуыр​дзыстоны 2000 азы 23-аг февралы закъон (Гуырдзыстоны закъондæттæн Мацне, № 8, 2000 аз, ст.13).

Статья 48. Закъоны архайынад  
1. Ацы закъон, ацы закъоны фыццаг−45-æм æмæ 47-æм статьяты йеддæмæ, архайын райдайæд мыхуыры рацыдæй уайтагъд.   
2. Ацы закъоны фыццаг−45-æм æмæ 47-æм статьятæ архайын райдайæд 2026 азы 1-аг сентябрæй.

Гуырдзыстоны 2024 азы 13 декабры закъон №119 – веб-фарс, 30.12.2024аз.

Гуырдзыстоны президент 
Зурабишвили Саломе 

Тбилис,
1 ноябрь 2023 аз. 

